
QHIA SIV PHAU NTAWV

Ua ntej txhua zaug kawm yuav tau thov Vajtswv pab kom yus
totaub txog tej zaj hauv phau ntawv no.

Nyeem tej zaj lus rau cov kawm mloog lossis yog muaj ntawv
txaus ces muab rau sawvdaws ua ke nyeem.

Tsimnyog tus thawjcoj nyeem cov lus nug nyob tomqab txhua
zaj. Lub homphiaj yog coj cov kawm rov tshawb dua thiab
ntsuas lawv kev totaub txog zaj lus ntawd TSIS YOG coj los sib
txeeb cav lossis khav yus tus kheej.

Nyeem ghov tseeb ntawm sab ntsujplig. Cia cov kawm muaj
kev ywj pheej sib tham thiab nug txog txhua ghov tseeb. Yuav
tsum xyuam xim TXHOB PUB muaj kev sib txeeb cav lossis
sib tshe nrog leej twg li. Txhob yuam lawv txaus siab rau ghov
tseeb ntawm sab ntsujplig ntawd. Qhov tseem ceeb tshaj plawg
yog pab kom lawv totaub ghov tseeb dhau los ntawm Vajtswv
Txojlus xwb.

Tsimnyog muab sijhawm rau cov kawm tshaj tawm txog lawv
tej kev cheem tsum thiab teeb meem rau sawvdaws nrog thov
Vajtswv pab tomqgab uas kawm feem ghov tseeb ntawm sab
ntsujplig tag.



Thov Vajtswv tshwj xeeb pab rau txhua yam kev cheem tsum,
lossis txhua tus hauv pab kawm ntawd. Thaum sawvdaws
kawm paub thiab txais yuav Tus Tswv lawm, cia cov kawm
ib leeg thov Vajtswv pab rau ib leeg thaum lub sijhawm thov
Vajtswv.

Mathais 1-2

9 ‘e

“Yog li ntawd, txij thaum Anplahas los txog Daviv, muaj kaum
plaub tiam, txij thaum Daviv los txog thaum cov Yixalayees raug
ntes mus rau tebchaws Npanpiloos muaj kaum plaub tiam, thiab

txij thaum cov Yixalayees raug ntes mus rau tebchaws Npanpiloos
los txog thaum yug tus Mexiyas muaj kaum plaub tiam”
(Mathais 1:17).

e

alis yog ib tus pojniam Yudais xeeb tub tiamsis nws tsis
tau nrog ib tus txiv neej twg pw li, ghov uas nws xeeb

tub li ntawd yog los ntawm Vaj Ntsujplig lub hwjchim

&

xwb. Tus txiv neej uas twb ghaib nws lawm yog ib tus neeg ncaj
ncees, nws tsis xav ua rau Malis poob ntsej muag, yog li ntawd nws
thiaj txiav txim siab ua twj ywm tso Malis tseg. Tiamsis hmo uas nws
tseem tabtom yuav tso Malis tseg ntawd, Vajtswv ib tus tim tswv
ceeb tsheej los tshwm rau nws pom hauv kev npau suav thiab hais
tias: “Yauxej uas yog Daviv tus xeeb ntxwv, koj tsis txhob nyuaj siab. Koj
cia li mus yuav Malis los ua koj pojniam. Rau ghov twb yog Vaj Ntsujplig
tus Dawbhuv ua rau Malis xeeb tub”.

Thaum Yauxej sawv los nws mloog tus tim tswv ceeb tsheej lus.

Nws coj Malis los ua nws pojniam tiamsis tsis nrog Malis pw mus
txog thaum Malis yug tus Metub. Yauxej tis tus Metub lub npe hu
ua Yexus raws li tej uas tus tim tswv ceeb tsheej twb ghia rau nws
lawm.Tswv Yexus tau yug los hauv lub zos Npelehees, xeev Yudais
tebchaws Yixalayees, lub sijhawm no Helauj ua vajntxwv kav lub
teb chaw Yudais.

Muaj ib cov tub txawg tub ntse nyob sab Hnub Tuaj, lawv tuaj txog
lub xeev Yudais raws li lub hnub qub coj lawv kev. Raws li lawv txoj
kev tshawb fawb mas lub hnub qub no ghia hais tias tus Vajntxwv
uas tau cog lug tseg yuav yug los hauv lub xeev Yudais. Lawv tsis
paub tseeb hais tias tus Metub nyob ghov twg, yog li ntawd lawv
thiaj mus hauv vajntxwv Helauj uas kav lub xeev Yudais tsev nug
saib cov Yudais tus vajntxwv yug los rau ghov twg.

Thaum hnov zaj no Helauj nyuaj siab heev, nws thiaj ua twj ywm
hu tagnrho cov Yudais cov nomtswv thiab cov pov thawj tuaj sablaj.
Nws nug lawv hais tias raws li cov Yudais cov cev lus hais mas cov
Yudais tus Vajntxwv yuav yug los rau ghov twg. Cov pov thawj teb
hais tias raws li Vajluskub ghia mas tus Metub ntawd yuav tsum yog
yug los hauv lub zos Npelehees xwb. Helauj rov hu cov neeg txawj
ntse los cuag nws thiab nug lawv hais tias thawj zaus uas lawv pom
lub hnub qub tshwm yog thaum twg. Nws nug li ntawd twb yog
nws xav paub tseeb tias tus Metub yug rau thaum twg thiab tau
tsawg xyoo lawm tiag.

Helauj ghia rau cov tub txawg tub ntse paub ghov chaw ua tus
Metub twb yug los. Nws hais rau lawv tias “Nej cia li mus nrhiav tus
Metub ntawd; yog nej mus nrhiav tau nws lawm, nej rov qab los ghia rau
kuv, kuv yuav mus pehawm nws”.

Tomgab ntawd cov tub txawg tub ntse txawm tawm hauv vajntxwv

Helauj tsev taug kev mus rau lub zos Npelehees raws li lub hnub
qub coj kev. Lub hnub qub coj lawv kev mus nres ncaj lub tsev ua
tus Metub tabtom nyob. Thaum lawv mus rau hauv tsev lawv pom
tus Metub thiab Malis uas yog tus Metub leej niam lawv txhos caug
ntua pehawm tus Metub. Lawv kuj muab tej khoom muaj nqis los
pub rau tus Metub xws li: kub, tshuaj tsw qab, thiab roj tsw qgab.

Tomgab ntawd cov tub txawg tub ntse tawm ghov chaw ntawd rov
mus rau sab hnub tuaj lawm. Tiamsis ua ntej uas lawv sawv kev
mus, lawv ua npau suav pom Vajtswv tus tim tswv ceeb tsheej los
hais kom lawv txhob rov gab mus ghia zaj no rau Helauj, lawv thiaj

mus lwm txoj kev lawm.

Tomgab uas cov tub txawg tub ntse mus lawm, Yauxej rov ua ib zaj
npau suav. Hauv zaj npau suav no, Vajtswv ghia rau Yauxej hais
tias Helauj tabtom nrhiav yuav tuaj muab tus Metub tua pov tseg,
lawv yuav tsum khiav mus nram tebchaws Iziv. Yog li ntawd, hmo
ntawd Yauxej thiaj sawv tseeg thiab coj nws tsev neeg mus rau
nram tebchaws Iziv lawm. Lawv nyob nram tebchaws Iziv mus txog
thaum Helauj tuag, ghov no muaj raws li Hauxeyas uas yog Vajtswv
ib tus cev lus tau hais tseg lawm hais tias: “Kuv hu kuv tus Tub tawm
nram tebchaws Iziv los”.

Thaum uas Helauj paub hais tias cov tub txawg tub ntse dag ua rau
nws npau taws heev. Nws kom neeg mus tua cov menyuam muaj
hnub nyoog ob xyoo rov hauv tuag tag huv tibsi. No yog ib txoj kev
tua tagnrho cov menyuam yam txaus ntshai kawg uas nyob hauv
lub zos Npelehees thiab lwm lub zos nyob ib ncig ntawd. Qhov no
yeej muaj raws li Yelemis uas yog Vajtswv ib tus cev lus twb hais ua
ntej lawm.

Tomgab Helauj tuag lawm, Vajtswv ib tug timtswv ceeb tsheej los

hais kom Yauxej cia li rov gab los tebchaws Yixalayees. Tiamsis
Yauxej txhawj ntshai rau ghov Helauj tus tub tseem tabtom ua
vajntxwv kav lub xeev Yudais; yog li ntawd Yauxej thiaj li coj nws
tsev neeg mus nyob hauv lub zos Naxales uas nyob zes lub xeev
Kalilais. Thaum yog menyuam yau Tswv Yexus nyob hauv lub zos
no. Qhov no muaj raws li cov cev Vajtswv lus tau hais tseg lawm
hais tias “luag yuav hu Nws ua neeg Naxales”.

LUS NUG
1. Malis yog leej twg?

2. Tus timtswv ceeb tsheej tshwm los rau leej twg pom thiab kom
nws tis tus Metub npe hu li cas?

3. Vim li cas cov tub txawg tub ntse tuaj sab hnub tuaj mus rau
Yudais?

4. Vim li cas Helauj xav nrhiav Tswv Yexus ?

5. Ua cas cov tub txawg tub ntse paub hais tias lawv yuav tsum
mus lwm txoj hau kev rov los tsev txhob mus cuag Helauj ntxiv?

6. Helauj siv zog nrhiav kev tua cov Yudais tus Vajntxwv uas cov
cev lus twb hais tseg lawm li cas?

7. Ua cas Yauxej paub hais tias yuav tsum khiav mus nram
tebchaws Iziv?

Ua cas Yauxej paub hais tias thaum twg yog zoo sijhawm rov los

tsev tau?

Vim li cas Yauxej coj nws tsev neeg rov los mus nyob hauv lub
xeev ze ntawm Kalilais ho tsis rov los hauv Yudais?

Lub zos uas Tswv Yexus nyob thaum tseem yog menyuam yau
txog thaum loj hlob tiav txiv neej lawm npe hu li cas?

QHOV TSEEB NTAWM SAB NTSUJPLIG

Mathais 1-2

Vajtswv Yog Tus Ncajncees Nws Yeej Ua Raws Li Nws Tej Lus
Cog Tseg. Thaum nyuam ghuav tsim thawj tus pojniam thiab
txiv neej, Vajtswv twb cog lus lawm hais tias Nws yuav txib Tus
Cawmseej los hauv ntiajteb no. Ntau xyoo dhau mus, Vajtswv
twb hais mus hais los ntau zaug txog Vajtswv lo lus cog tseg
no rau ntau tus neeg thiab kuj ghia hais tias yuav tshwmsim
li cas. Tswv Yexus los hauv ntiajteb no muaj RAWS NRAIM li
Vajluskub tau ghia tseg lawm. Peb yuav tsum nco tau hais tias
Tswv Yexus txoj kev yug los muaj tsawg heev twb yog ib lo lus
cog tseg tau tshwmsim.

Vajtswv yeej ua raws li Nws tej lus cog tseg rau peb. Vajluskub
yeej hais txog Vajtswv ntau lo lus cog tseg tseem ceeb txog
Vajtswv txojkev npaj rau peb. Vajtswv yeej yuav ua kom tiav
Nws tej lus cog tseg li xwb. Qhov tseem ceeb rau peb yog nyeem
Vajluskub thiab tshawb nrhiav saib Vajtswv tej lus cog tseg rau
peb lub neej yog li cas.

Vajluskub Yog Vajtswv Txojlus Thiab Txhua Lo Lus Hauv
Vajluskub Yeej Muaj Tseeb. Vajtswv twb kom cov cev lus uas
nyob ua ntej Yexus ntau txhiab xyoo hais txog ntau yam ntawm
Yexus lub neej thiab ghov uas Yexus yuav yug los. Txhua yam
yeej muaj tiav RAWS NRAIM li cov cev lus tau hais tseg lawm.

Vajtswv Tabtom Tswj Txhua Yam. Vajtswv muaj cuab kav ua

kom txhua yam tshwmsim yam xav tsis thoob kiag li. Nyob rau
hauv zaj lus no muaj tej yam txujci tseem ceeb tshwmsim tuaj.
Ib yam ntawm tej yam ntawd yog dabtsi?

Vajtswv Muaj Cuab Kab Nrog Tibneeg Sibtham. Muaj Ib
Txhia Tibneeg Ntseeg Hais Tias Vajtswv Tsim Lub Ntiajteb No
Tiamsis Nws Tsis Nrog Paub Txhua Yam Uas Tshwmsim Hauv
Ntiajteb No Li. Nyob hauv zaj lus saum, Vajtswv ua li cas nrog
tibneeg sibtham tau? Niajhnub nimno Vajtswv yeej tseem nrog
tibneeg sibtham. Dhau los ntawm zaj kawm no, peb yuav kawm
paub txog hais tias yuav ua li cas thiaj li muaj tau txojkev sib
raug zoo nrog Vajtswv.

Vajtswv Paub Txhua Yam Ua Yuav Tshwmsim Los. Tiamsis
Raws Li Vajtswv Txojkev Txawjntse Muaj Tej Zaug Nws Pom
Zoo Cia Qee Yam Txaus Ntshai Kawg Tshwmsim Tuaj Thiab.
Helauj xav muab Tus Vajntxwv uas tau cog lus tseg lawm tua
pov tseg rau ghov nws ntshai tsam Tswv Yexus los txeeb nws lub
meej mom vajntxwv lawm. Vajtswv yeej paub tej kev phem uas
Helauj lub siab xav. Vajtswv yeej paub hais tias Helauj yuav tua
gas pua tus menyuam tub tuag li. Yog vim Helauj tsis mloog lus
thiab muaj lub siab phem tej kev phem uas txaus ntshai kawg
thiaj tshwmsim tuaj. Niajhnub nimno kuj muaj gees zaug uas
tej kev phem txaus ntshai kawg tshwmsim los raug peb twb
yog vim peb tsis mloog lus thiab peb muaj lub siab tawm tsam
Vajtswv. Koj puas paub yav tag los lawm muaj ib tus tibneeg
twg txomnyem tshaj plawg yog vim lwm tus tej kev phem?

Tsis Muaj Ib Tus Tibneeg Twg Tawm Tsam Vajtswv Es Yuav Kov
Yeej Li. Helauj tua tsis tau Tus Menyuam uas Vajtswv tau cog

lus tseg lawm. Yam uas Helauj ua tau yog muab kev txomnyem

quaj ntsuag los rau ntau tsev neeg. Niajhnub nimno muaj ntau
zaug uas peb tawm tsam Vajtswv txoj kev cai thiab Nws tus dej
siab thiaj ua rau peb raug kev txomnyem quaj ntsuag lossis tej
ntawd tsis los raug peb ces yuav dhau mus raug rau lwm tus.
Koj xav saib puas muaj ib zaug twg koj ntsib tej kev txomnyem
quaj ntsuag hauv koj lub neej yog vim koj tau yuam kev? Koj
xav saib puas muaj ib zaug twg koj ntsib tej kev txomnyem quaj
ntsuag yog vim lwm tus tau tawm tsam Vajtswv?

Cov Pov Thawj Thiab Cov Yudais Cov Nomtswv Yeej Paub
Hais Tias Vajluskub Yeej Hais Txog Tus Vajntxwv Yuav Yug Los
Tiamsis Lawv Tsis Los Cuag Tswv Yexus. Puas yog lawv kub
siab rau txojkev ntseeg, paub Vajluskub, paub ntau yam txog
Tswv Yexus Khetos tiamsis lawv tsis tau muaj kev sib raug zoo
nrog Tswv Yexus li?

Tswv Yexus Yog “Vajtswv Nrog Peb Nyob” Lossis “Emanuees”.
Tus timtswv ceeb tsheej los hais tej no rau Yauxej rau ghov
Yaxayas uas yog Vajtswv ib tus cev lus twb muab tej lus no sau
tso rau hauv Vajluskub ua ntej lawm. Muaj coob leej hais tias
Tswv Yexus yog ib tus cev lus. Muaj ib txhia ho hais tias Tswv
Yexus yog ib tus timtswv ceeb tsheej lossis ib tus zoo tibneeg.
Tiamsis Vajtswv Txojlus ghia rau peb paub hais tias Nws yog
“Vajtswv nrog peb nyob”.

Rau lub athiv tom ntej no, peb yuav kawm paub hais tias ghov
tseeb tiag TSWV YEXUS KHETOS yog leej twg thiab TXO]
MOO ZOO uas Nws coj los hauv ntiajteb no yog dabtsi?

ROV TSHAWB DUA

Yexus niam lub npe hu ta........cccooeie

Tswv Yexus txojkev yug los yog ib yam txujci tseem ceeb rau
ghov Nws yug 1os ntawm .........ccceeiiiiiiiiiiiicccccccccce

Vajluskub Qub muaj ntau ghov hais txog Tus Khetos yuav yug
los ua neeg, muaj ib ghov hais txog tias luas yuav hu Nws tias

”

Emanuees txhais tias “Vajtswv .............cooo

Helauj yog cov Yudais ................... tabtom nrhiab kev tua
Tswv Yexus. Nws .................... tagnrho cov menyuam muaj
hnub nyoog ob xyoo rov hauv uas nyob hauv lub zos Npelehees
thiab tej menyuam uas nyob ze lub zos ntawd.

Cov tub txawg tub ntse mus nrhiav Tswv Yexus raws li lub
...................... cojlawv kev. Cov neegno mus dua lwm txoj kev
rov qab mus tsev rau ghov Vajtswv ghia rau lawv dhau ntawm
b hais tias Helaujxav ........................ Tswv

Thaum ib tag hmo Yauxej coj nws tsevneeg khiav mus rau nram
tebchaws Iziv rau ghov Vajtswv ghia rau Yauxej hauvib .........
e hais tias Helauj tabtom nrhiav

paub hais tias nimno rov gab los tsev ces tsis ua cas lawm.

Tiamsis nws tsis rov qab los hauv lub zos Npelehees ho mus
nyob hauv lub zos npe hu ua ..o

Keeb kwm dhau los ghia rau peb hais tias Vajtswv yeej ua tiav
Nws txhua lo lus cog tseg, niajhnub nimno Vajtswv yeej ...........

Nws tej lus cog tseg.

Vajtswv paub txhua yam hauv peb lub..................... tsis hais
yam ntawd yog kev phem loj lossis me.

Tej zaum koj yuav yog ib tus neeg kub siab ua haujlwm lossis
paub Vajluskub zoo, tiamsis hauv kojlub ................ tseem tsis
AU MUAJ oo

TSWV YEXUS UAKEV
CAIRAUSDLJ

Mathais 3-4

“Nej cia li tso plhuav nej tej kev txhaum tseg, rau qghov Ntuj
Ceebtsheej twb los ze lawm”
(Mathais 3:2).

ov lus no yog ib tus xibhwb ghia Vajtswv Txojlus nyob rau

tom roob moj sab ghua hauv tebchaws Yudais tej lus ghia.

Nws tej ris tsho yog muab plaub ntxhuav ua thiab txoj hlua
sia yog hlab tawv. Nws noj kooj thiab zib ntab. Nws lub npe hu
Yauhas tus muab neeg ua kev cai raus de;j.

Cov neeg nyob ib cheeb tsam ntawm tus dej Yauladees tuaj mus rau
tom roob moj sab ghua mloog nws ghuab ghia. Tomgab mloog nws
ghuab ghia tag lawm, muaj coob leej ntau tus xav tso kev txhaum
tseg thiab kom nws muab lawv ua kev cai raus dej hauv tus dej
Yauladees. Muaj coob tus thawjcoj ntawm Yudais txojkev ntseeg
uas yog cov neeg Xadukais thiab cov Falixais kuj tuaj tom roob moj

sab ghua saib muaj yam dabtsi tshwmsim rau tod. Thaum Yauhas

pom lawv nws hais tias lawv yog “nab muaj taug cov xeeb ntxwov” (nab
cov menyuam), nws hais ntxiv tias lawv tsis paub hwm Vajtswv rau
ghov lawv xav hais tias lawv coj raws li Vajtswv Txojkev cai thiab
lawv yog haiv neeg dawb huv tsis tag yuav tso kev txhaum tseg.

Thaum Yauhas tabtom ghuab ghia, Tswv Yexus tuaj txog thiab kom
Yauhas muab Nws ua kev cai raus dej. Ua ntej mas Yauhas tsis xav
muab Tswv Yexus ua kev cai raus dej rau ghov nws xav hais tias nws
tsis tsimnyog yuav muab Tswv Yexus ua kev cai raus dej. Tiamsis
Tswv Yexus pheej kom Yauhas ua yog li ntawd nkawd thiaj nges
mus rau hauv tug dej Yauladees. Thaum Tswv Yexus tawm hauv dej
los, Vaj Ntsujplig zoo li tug nquab ya los tsaws saum Nws taub hau.
Tamsim ntawd muaj ib lub suab nrov saum ntuj tuaj hais tias “Tus no
yog Kuv tus Tub uas Kuv hlub, Kuv txaus siab rau Nws”.

Tomgab ntawd Vaj Ntsujplig coj Tswv Yexus mus rau tom roob
moj sab ghua raug Dab Ntxwgnyoog sim siab. Nwg tsis noj mov
tsis haus dej tau plaub caug hnub plaub caug hmo. Tomqab plaub
caug hnub ntawd Tswv Yexus tshaib plab heev. Tamsim ntawd, Dab
Ntxwgnyoog los sim Tswv Yexus siab.

Vajluskub hais txog Dab Ntxwgnyoog sim Tswv Yexus siab peb
zaug. Thawj zaug, Dab Ntxwgnyoog kom Tswv Yexus muab pob
zeb los txia ua mov, ua li ntawd Tswv Yexus thiaj yog Vajtswv. Tswv
Yexus muab Vajtswv Txojlus los teb Dab Ntxwgnyoog. Zaug thib
ob, Dab Ntxwgnyoog coj Tswv Yexus mus saum ru tsev ntawm lub
Tuamtsev thiab kom Tswv Yexus plhawv saum los rau hauv av, ua li
ntawd Tswv Yexus thiaj yog Vajtswv. Zaum no Tswv Yexus kuj muab
Vajtswv Txojlus coj los teb Dab Ntxwgnyoog thiab. Thaum kawg,
Dab Ntxwgnyoog coj Tswv Yexus mus saum ib lub roob thiab hais

tias “yog koj txhos caug pe kuv, kuv yuav muab txhua yam no rau koj”.

Tswv Yexus teb Dab Ntxwgnyoog hais tias “Nej yuav tsum pehawm
tus Tswo uas yog nej tus Vajtswo tibleeg thiab ua Nws tes haujlwm xwb”.
Thaum Tswv Yexus hais li ntawd tag, Dab Ntxwgnyoog txawm
tawm mus lawm thiab tomgab ntawd muaj cov timtswv ceeb tsheej
los tu Tswv Yexus.

Tomgab uas Tswv Yexus raug kev sim siab tom roob moj sab ghua rov
gab los, Nws hnov hais tias Yauhas raug ntes mus kaw hauv tsev loj
cuj lawm. Nws thiaj tawm hauv lub zos Naxales uas yog ghov chaw
Nws loj hlob mus rau pem lub nroog Kapena-us hauv xeev Kalilais.
Qhov no muaj raws li Yaxayas uas yog Vajtswv ib tus cev lus tau hais
tseg lawm hais tias “yav tag los Nws tau coj kev txaj muag los rau xeem
Xenpuloos lub tebchaws thiab xeem Nathalis lub tebchaws, tiamsis yav tom
ntej no mus , txij ntua ntawm ntug hiavtxwov Medetelanes sab hnub tuaj
mus txog ntua lub tebchaws uas nyob sab ntug dej Yaladees tim ub, thiab
pem Kalilais uas cov tibneeg txawv tebchaws nyob... cov tibneeg uas taug
kev tsaus ntuj nti, tau pom kev kaj nrig. Lawv nyob hauv lub tebchaws uas
tsaus ntuj nti, nimno tshav ntuj ci kaj nrig rau lawo lawm”.

Vajluskub ghia rau peb paub hais tias, Tswv Yexus pib ua haujlwm
tabmeeg sawvdaws hauv lub nroog no mus. Nws ghia li no “Nej cia
li tso plhuav nej tej kev txhaum tseg, rau qhov Ntuj Ceebtsheej twb los ze
lawm”.

LUS NUG

Piav txog tus neeg uas hu ua Yauhas tus muab neeg ua kev cai
raus dej?

Zaj uas Yauhas ghia hais txog dabtsi?

Yauhas ua li cas rau cov neeg uas tso kev txhaum tseg?

Vim li cas Yauhas tsis kam muab Tswv Yexus ua kev cai raus dej?
Yauhas muab Tswv Yexus ua kev cai raus dej li cas?

Thaum Tswv Yexus tawm hauv dej los muaj yam dabtsi
tshwmsim?

Vim li cas Tswv Yexus mus rau tom roob moj sab ghua?

Tswv Yexus ua dabtsi lub sijhawm plaub caug hnub plaug caug
hmo ntawd?

Ib yam ntawm peb yam kev sim siab uas Tswv Yexus raug yog
dabtsi?

Tomgab uas Tswv Yexus raug kev sim siab, leej twg los tu Nws?

Thaum hnov hais tias Yauhas raug kaw hauv tsev loj cuj lawm,
Tswv Yexus mus rau ghov twg?

Tswv Yexus ghia txog dabtsi? Leej twg kuj ghia ib yam li Tswv
Yexus thiab?

QHOV TSEEB NTAWM SAB NTSUJPLIG

1. Zaj uas Yauhas ghia kuj tib yam li Tswv Yexus ghia thiab

“Nej cia li tso plhuav nej tej kev txhaum tseg, rau ghov Ntuj Ceeb
Tsheej twb los ze lawm”.

¢ Tso plhuav kev txhaum tseg yog tig nraub qaum rau tej kev
txhaum hauv koj lub neej. Txhais tau tias muab tagnrho koj
lub neej cia Tswv Yexus ua tus kav.

* Kev txhaum yog tsis mloog Vajtswv lus thiab Nws tej kev
cai.

*  Ts0 kev txhaum tseg puas nyuaj heev rau ib tus neeg? Lo lus no
muaj nujnges li cas rau koj? Cia cov kawm sibtham txog zaj no
kom sawvdaws tau hais tawm yus tej kev xav.

2. Cov thawjcoj ntawm cov Yudais txojkev ntseeg xav hais tias lawv
tsis tag yuav tso kev txhaum tseg rau ghov lawv yog cov neeg
coj kev cai nruj heev. Lawv xav hais tias lawv zoo txaus lawm.
Yauhas hu cov neeg no hais tias lawv yog nab cov menyuam.
Puas muaj ib tus neeg hauv qab ntuj no coj kev cai ntseeg nruj
txaus lossis ua haujlwm zoo txaus txog qib uas tsis tas yuav tso
kev txhaum tseg?

Vajluskub hauv Loos 3:23 ghia hais tias “rau ghov txhua tus puav
leej ua txhaum thiab tu ncua Vajtswo tus tshwjchim lawm”. Puas

muaj leej twg hauv gab ntuj no tsis muaj ib ghov txhaum li?

Puas muaj leej twg ua ib sim neej hauv gab ntuj no es tsis tau
tsis mloog Vajtswv lus lossis tsis tau ua ib ghov txhaum Vajtswv
1i? Vajluskub ghia hais tias “tsis muaj ib tus li”. Koj puas txaus
siab rau ghov uas Vajluskub ghia hais tias peb txhua tus puav
leej yog neeg txhaum? Qhov tseem ceeb ntawm no yog txhawb
cov uas tabtom kawm txog zaj no kom lawv tshawb nrhiav saib
Vajluskub hais puas yog. Yog ib tus thawjcoj, koj txhob nrog cov
kawm txeeb cav lossis cia ib leeg tus twg txeeb cav tiamsis cia
sawvdaws tau los hais tawm yus tej kev xav.

Tswv Yexus ua kev cai raus dej, tiamsis Nws yog Vajtswv uas tsis
muaj ib ghov txhaum li.

Qhov no ghia rau peb paub hais tias kev cai raus dej tsis yog ib
TXOJ CAI ntawm txoj kev ntseeg uas pab tshem tau tibneeg tej
kev txhaum tawm mus. Yog tias kev cai raus dej lub homphiaj
yog ua kom tibneeg dawbhuv ces Tswv Yexus tsis tag yuav ua
kev cai raus dej li lawm rau ghov Tswv Yexus tsis tau ua ib gho
txhaum li.

Thaum Tswv Yexus tawm hauv dej los, Vaj Ntsujplig zoo li tug
nquab ya los tsaws saum Nws taub hau thiab Vaj Leej Txiv hais
saum ntuj tuaj hais tias “Tus no yog Kuv tus Tub uas Kuv hlub,
Kuv txaus siab rau Nws”. Ntawm no peb pom muaj peb lub meej
mom (leeg) ntawm Vajtswv Vaj Peb Leeg. Peb lub meej mom
(leeg) ntawd yog leej twg?

Vajtswv yog Leej Txiv, Vajtswv yog Leej Tub thiab Vajtswv yog
Vaj Ntsujplig.

Vaj Ntsujplig coj Tswv Yexus mus tom roob moj sab ghua rau

Xatas sim siab. Xatas yog ib tus ntsujplig hauv ntiajteb no; muaj
ntau tus ntsujplig caum nws qab cov ntsujplig ntawd hu ua dab.
Dab muaj cuab kav tua rhuav peb lub neej los ntawm ghov uas
ua rau peb tsis mloog Vajtswv lus. Xatas yeej yuav sim peb ib
yam li nws twb sim Tswv Yexus lawm. Tiamsis Vajluskub ghia
rau peb paub hais tias peb tsis zoo li Tswv Yexus, peb tsis yog
raug dab sim siab xwb peb tseem raug peb lub siab qub sim
siab ua rau peb ua txhaum Vajtswv lossis tsis mloog Vajtswv lus
thiab.

Yaxayas uas yog Vajtswv ib tus cev lus hais tias Tswv Yexus ua
neej nyob ntawm txojkev mus rau nram hiav txwv, Nws yog
ghov Kaj ci rau cov neeg uas tabtom nyob hauv ghov tsaus ntuj,
Nws yog ghov kaj ci rau cov neeg uas tabtom taug rau txojkev
tuag.

Tsis muaj tus Khetos nyob hauv peb lub neej ces yog peb tabtom
nyob rau ghov tsaus ntuj. Tej zaum koj lossis muaj ib tus uas koj
hlub nws heev tabtom taug rau txojkev ploj kev tuag. Muaj ib
txhia nrhiav pom lawv tus kheej los ntawm yaj yeeb, ib txhia
pom lawv tus kheej los ntawm kev phem kev gias, ib txhia ho
pom los ntawm kev sib tshe sib ntaus hauv lub cuab lub yig.

Qhov no ghia hais tias Tswv Yexus coj ghov kaj los ci pom kev
rau cov neeg nyob hauv kev tsaus ntuj thiab Nws muab txojkev
ywj pheej los rau cov neeg uas tabtom taug rau txojkev tuag.

Hnub no koj cia li thov Vajtswv pab rau cov neeg koj hlub uas
tabtom nyob rau txojkev tuag. Thov Vajtswv pab kom peb nrhiav
tau ghov kaj thiab kev ywj pheej ntawm Tswv Yexus Khetos.



TSWV YEXUS TXOJ] MOO 20O

<>

ROV TSHAWB DUA

Leej twg hais rau Yauxej paub txog ghov uas Tswv Yexus yuav
los hauv ntiajteb no, thiab leej twg hais ghia rau nws paub hais
tias Tswv Yexus lub npe yuav hu tias “Emanuees” lossis “Vajtswv
NIog Peb NYOD”? .....orviiiic s

Qhov no ghia rau peb paub hais tias Tswv Yexus yog..................
nrog peb nyob.

Leej twg xav tua tus Metub Yexus?..........cccccoevviiiiiiiiiniiicnns
VIM L CAS? et

Tswv Yexus tsev neeg khiav mus nram tebchaws .........................
Nws thiaj dim.

Leej twg muab Tswv Yexus ua kev cai raus dej? ..........ccoeveuenene

Qhov uas Tswv Yexus ua kev cai raus dej ghia rau peb paub hais
tias kev cai raus dej tsis yog ib yam uas yuav ntxuav tau peb

Thaum Tswv Yexus tawm hauv dej los, muaj ib Tus zoo li tus
nquab los saum ntuj los, thiab muaj ib lub suab nrov nrov hais
saum ntuj tuaj. Tus zoo li tus nquab yog leej twg thiab lub suab
ntawd yog leej twg lub suab? ...

Cov neeg Falixais xav hais tias lawv tsis tsum tso kev txhaum

tseg rau ghov lawv yog neeg coj kev cai nruj lawm. Puas yog ib

tus neeg uas coj kev cai nruj lawm yuav dim nws lub txim? ......

Lo lus « tso kev txhaum tseg » txhais li cas?..........cccccoevueiicucuninnaes
Kev txhaum yog dabtsi? ..o

Leej twg sim Tswv Yexus siab tom roob moj sab ghua? ...............

Tom gab uas tawm tom roob moj sab ghua los Tswv Yexus mus
Tal ROV EWE? e

TSWVYEXUSTEJ
TXUJCI TSEEM CEEB

Mathais 4-9

“Neb cia li nrog kuv mus, kuv yuav qhia
kom neb paub mus nrhiav neeg”
(Mathais 4 :19).

haum Tswv Yexus taug kev ntawm ntug hiav txwv Kalilais,
TNws ntsib ob tus neeg ntaus ntses. Nws hais rau nkawd hais
tias “Neb cia li nrog kuv mus, kuv yuav qhia kom neb paub mus
nrhiav neeg”. Tamsim ntawd nkawd tso nkawd lub vag thiab nrog
tus Tswv mus. Petus, Adales, Yakaunpaus thiab Yauhas yog thaw;j
plaub tug uas Tswv Yexus hu los ua Nws li thwjtim rau hnub ntawd.

Lawv cov ntawd yog neeg ntaus ntses.

Tswv Yexus mus txhua nrho cheeb tsam hauv lub xeev Kalilais, Nws
ghuab ghia hauv tej tsev sablaj txog Txoj Moo Zoo uas hais txog
Vajtswv lub tebchaws, thiab kho txhua tus uas muaj mob zoo. Muaj
neeg coob caum Nws gab mus rau txhua ghov.

Muaj ib tus txiv neej mob ruas los txhos caug ntua ntawm Tswv

Yexus kotaw thiab thov hais tias “Tus Tswv yog koj txaus siab kho kuv

tus mob, koj yeej kho tau kuv zoo”. Tswv Yexus teb hais tias “Kuv txaus
siab pab koj, koj tej ruas cia li zoo hlo”. Tamsim ntawd Nws tej ruas cia li
z0o lawm. Muaj ib tus thawj tub rog tuaj cuag Tswv Yexus thiab thov
kom Tswv Yexus kho nws tus tub txib tabtom mob heev nyob tom
tsev. Nws ntseeg hais tias Tswv Yexus muaj hwjchim kho tau nws
tus tub txib tej mob. Tswv Yexus hais txog nws hais tias yuav muaj
neeg coob coob nyob txhua lub tebchaws tuaj mus nyob ua ke hauv
Vajtswv lub tebchaws. Tamsim ntawd, tus thawj tub rog tus tub txib
tej mob nkees txawm cia li zoo hlo lawm.

Muaj dua lwm zaug, thaum Tswv Yexus tabtom taug kev ntawm
ntug hiav txwv, Nws ntsib ob tus txiv neej raug dab. Ob tus txiv
neej no muaj zog thiab nyaum heev. Tsis muaj leej twg yuav ntes
tau nkawd lossis kam taug txojkev mus dhau ghov chaw uas nkawd
nyob li, rau ghov thaj chaw uas nkawd nyob yog roob toj ntxa xwb.

Thaum pom dheev Tswv Yexus, cov dab qw nrov nrov hais tias
“Vajtswo Tus Tub, koj tuaj thab wb ua dabtsi? Twb tsis tau txog lub sijhawm
koj txawm siv tuaj tsimtxom wb lawm los?”.

Muaj ib pab npuas nyob ze ntawd. Cov dab thov Tswv Yexus hais
tias “yog koj yuav ntiab peb tawm mus, thov cia peb mus rau hauv pab npua
ntawd”. Tswv Yexus hais rau cov dab hais tias “cia Ii mus”. Tamsim
ntawd cov dab txawm tawm hauv ob tus txiv neej ntawd nkag mus
rau hauv pab npua lawm. Thaum cov npua raug dab lawm mas
nyaum kawg li thiab dhia mus poob rau hauv hiav txwv tuag tag

lawm.

Cov neeg yug npua mus ghia txog tej ua Tswv Yexus ua rau lawv
cov npua thiab hais txog zaj ua Tswv Yexus ntiab dab tawm hauv

ob tus txiv neej ntawd rau cov neeg nyob hauv nroog. Thaum hnov

tej ntawd cov neeg hauv lub nroog tuaj thov kom Tswv Yexus tawm
hauv cheeb tsam uas lawv nyob mus rau Iwm ghov. Tswv Yexus
tawm ghov chaw ntawd rov mus rau pem lub nroog uas Nws nyob.
Tsis ntev tomqgab ntawd, Tswv Yexus ntsib ib tus txiv neej npe hu
ua Mathais. Mathais yog ib tus sau se rau cov nomtswv. Tswv Yexus
hais rau Mathais hais tias “koj cia li nrog kuv mus” ces tamsim ntawd
Mathais txawm sawv tseeg nrog Tswv Yexus mus lawm.

Hmo ntawd Tswv Yexus thiab cov neeg caum Nws gab nrog cov
neeg sau se thiab cov neeg txhaum noj mov ua ke hauv lub nroog
ntawd. Thaum cov Falixais uas yog cov thawjcoj ntawm cov ntseeg
pom li ntawd lawv txawm nug Tswv Yexus cov thwjtim hais tias “ua
li cas nej tus xibhwb nrog cov tibneeg sau se thiab cov neeg phem noj mov
ua ke?”.

Thaum Tswv Yexus hnov lawv hais li ntawd, Nws hais rau cov
Falixais hais tias “cov tibneeg tsis muaj mob yeej tsis mus cuag kws tshuaj,
tsuas yog cov tibneeg muaj mob thiaj mus cuag kws tshuaj xwb”. Thiab
hais ntxiv tias “Qhov uas kuv xav tau yog kom nej muaj lub siab hlub,
tsis yog tus tsiaj uas muab tua theej txoj, rau ghov kuv tsis yog los hu cov
tibneeg ncaj nceeg, tiamsis yog kuv los hu cov tibneeg txhaum”.

LUS NUG

1. Tswv Yexus cov thwitim lub luag haujlwm (nghé nghiép) yog
dabtsi ?

Lawv ua dabtsi thaum Tswv Yexus nqua hu lawv nrog Tswv

Yexus mus ?

Tswv Yexus mus rau ghov txhia chaw hauv Kalilais thiab muaj
tibneeg coob caum nws gab. Tswv Yexus ua dabtsi rau lawv es
yuav muaj tibneeg coob li ntawd caum nws qab ?

Raws li Mathais sau mas thawj zaug uas Tswv Yexus kho mob
z0o yog dabtsi ?

Tus thawj tub rog tus tub txib muaj teeb meem dabtsi ?

Ob tus txiv neej raug dab nyob ghov twg? Lawv raug dab

tsimtxom li cas?

Cov dab ua li cas thaum pom dheev Tswv Yexus?

Tswv Yexus ntiab cov dab mus rau ghov twg?

Thaum cov npua raug dab lawm cov npua ntawd zoo li cas?

Cov neeg yug npua ua li cas thaum lawv cov npua poob hiav
txwv tuag tag lawm?

Mathais yog hom neeg zoo li cas?
Tswv Yexus nrog hom neeg zoo li cas noj hmo ua ke?
Cov neeg Falixais xav li cas txog ghov no?

Tswv Yexus teb cov Falixais li cas?

QHOV TSEEB NTAWM SAB NTSUJPLIG

Mathais 4-5

Tswv Yexus Tsis Xaiv Leej Twg Ntsej Muag Li.

Tswv Yexus thawj pab thwjtim yog cov neeg ntaus ntses, tsi
txawjntse, tsi kawm ntaub ntawv.

Tus neeg mob ruas yeej raug neeg ntiajteb saib tsis taus li
rau ghov nws tej mob ua rau nws lub cev tsis ntxim nyiam
li.

Tus thawj tub rog tus tub txib yog ib tus neeg ceg tawv nws
tsis muaj meej mom nrog luag thiab tsis muaj nyiaj txiag.

Mathais yog ib tus neeg sau se. Nws yog neeg npluanuj
tiamsis nws kuj yog neeg tub sab yam phem kawg li.

Cov neeg zej zos tsis nyiam ob tus txiv neej raug dab rau
ghov lawv xav kom cov npua nyob dua li xav kom dab
tawm hauv ob tus txiv neej no mus. Qhov tseeb tiag mas
nkawd ua neej tom roob toj ntxa xwb.

Tiamsis txhua tus neeg uas hais saum yeej tseem ceeb thiab

muaj nqges rau Tswv Yexus. Ntawm Vajtswv koj yog ib tus neeg

tsim txiag thiab muaj nqes kawg li. Koj lub neej yav dhau los, koj

tej nyiaj txiag, koj tus kheej thiab koj lub meej mom nyob rau

hauv ntiajteb no tsis muaj nujnges dabtsi rau Vajtswv li.

Tswv Yexus Muaj Hwjchim Kho Tau Koj Tej Mob Zoo. Hauv zaj

lus no leej twg yog cov neeg tau txais kev kho mob zoo?

Tswv Yexus Muaj Hwjhim Ntiab Tau Tej Ntsujplig Lossis Dab.
Muaj ntau zaug cov neeg raug dab kuj yog cov neeg tabtom siv
zog ua haujlwm zoo thiab. Ua ntej uas lawv paub yam uas yuav
tshwmsim rau lawv ces dab twg nkag los rau hauv lawv lub
cev lawm. Dab yuam kom lawv ua raws li dab siab nyiam, dab
tsimtxom lawv thiab dab tsis ncaim lawv ib zaug li. Cov neeg no
tsis muaj peev xwm yuav ntiab tau dab tawm hauv lawv lub cev
mus. Tswv Yexus muaj cuab kav thiab muaj hwjhim ntiab tau
TXHUA tus dab thiab ntsujplig phem hauv ntiajteb no. Tsuas
yog Tswv Yexus tib leeg xwb thiaj pab tau peb dim ntawm dab
txhais tes.

Tswv Yexus Hlub Cov Neeg Ceg Tawv. Tswv Yexus tos txais
txhua tus neeg txhaum. Nws tsis xav rau txim rau lawv, yam
uas Nws ntshaw tshaj plawg ntawm lawv yog xav kom lawv tso
plhuav kev txhaum tseg thiab los txais kev zam txim tiag.

Cov Neeg Coj Kev Cai Ntseeg Nruj Lossis Cov Falixais Tsis Tso
Kev Txhaum Tseg Rau Qhov Lawv Xav Hais Tias Lawv Zoo
Tshaj Cov Neeg Uas Tabtom Nrog Tswv Yexus Noj Mov Ua Ke.
Ib tus tibneeg ua txhaum loj txaus lub txim tuag tiamsis taus
txais kev zam txim thiab ib tus neeg ua txhaum me tiamsis tsis
kam tso kev txhaum tseg. Ob ghov no ghov twg zoo dua?

*  Yog neeg ua txhaum loj txaus lub txim tuag tiamsis tau txais
kev zam txim yuav zoo dua.

Thaum peb tseem yog neeg txhaum Tswv Yexus twb tos txais
thiab hlub peb lawm. Txawm peb yuav yog neeg txhaum loj,

yog neeg pluag, tsis paub ntaub paub ntawv lossis muaj mob

txomnyem qias ntsuav los tej ntawd tsis ua cas rau Tswv Yexus.
Ntawm Tswv Yexus peb txhua tus yeej zoo tib yam nkaus. Qhov
tseem ceeb yog peb yuav tsum tso kev txhaum tseg thiab nrog
Nws mus.

ROV TSHAWB DUA

Tswv Yexus yug los ntawm ib tus pojniam uas yog tibneeg
Yudais npe hl U@ ......cccciiiiiiiiiiii e

Cov tub txawg tub ntse nyob sab hnub tuaj muaj cuab kav
nrhiav tau Tswv Yexus rau ghov muajiblub ...
coj lawv kev.

Cov tub txawg tub ntse nyob sab hnub tuaj tsis rov gab mus
cuag Helauj rau ghov Vajtswv ghia rau lawv dhau ntawm ib zaj
kev ... hais tias lawv yuav tsum mus dua Iwm
txoj kev rov qab mus tsev.

Yauhas nyob tom roob moj sab ghua ghuab ghia thiab muab cov
neeg tuaj cuag nws thiab tso kev txhaum tseg ua .........cccccceueee.

Thaum Tswv Yexus ua kev cai raus dej, Vajtswv ...........cccceeuenen
zoo li tus nquab ya los tsaws saum Tswv Yexus taubhau, thiab
muaj lub suab hais nrov nrov saum ntuj tuaj. Qhov no ghia rau
peb pom txog peb leeg (meej mom) ntawm Vajtswv uas yog:
Vajtswv Vaj Legj ........ , Vajtswv Vaj Legj ......... thiab Vajtswv
Vaj ......... uas peb hu ua Vajtswv Vaj Peb Leeg.

Tswv Yexus raug .................... sim siab tom roob moj siab
ghua.

Tswv Yexus thawj pab thwijtim lub luag haujlwm (nghé nghiép)
YOG dabtsi? ....ooiiiii s
Thaum Tswv Yexus ntsib ob tus txiv neej raug dab, Nws pab
NKAWA 1 CaS? ..o
tiamsis cov neeg zej zos ua li cas rau Tswv Yexus? .........cceueueee.

Cov neeg Falixais thuam Tswv Yexus rau ghov Nws nrog hom
neeg twg noj mov ua Ke? ...

Ua ib tus neeg txhaum loj tiamsis paub tso kev txhaum tseg
lossis ua ib tus neeg txhaum me tiamsis tsis paub tso kev txhaum
tseg, yam twg yog yam ZOO0? ........ccccceeiviiiiiiininiiciecees

TSWVYEXUSTEJ LUS QHIA

Mathais 10-16

“Qhov uas kuv xav tau yog kom nej muaj lub siab hlub, tsis yog tus
tsiaj uas muab tua theej txhoj”
(Mathais 12:7).

swv Yexus nqua hu kaum ob leeg los ua nws li thwjtim, tx-

I hais tau tias lawv muaj kev sib raug zoo nrog Tswv Yexus
thiab Nws yuav cob ghia lawv. Tswv Yexus pub rau kaum ob

tus neeg no muaj hwjhim ntiab dab thiab kho tau txhua yam mob
z00. Tswv Yexus hais tias lawv yuav tsum muab yam uas lawv tau

dawb dawb coj mus pub dawb dawb rau lwm tus. Yudas Ixakhalius
kuj yog ib tus ntawm cov thwjtim uas raug txib mus thiab.

Tswv Yexus txib lawv mus txhua nrho hauv tebchaws Yixalayees
nqua hu cov neeg Yudais tso kev txhaum tseg thiab ntseeg Tswv
Yexus Khetos. Tswv Yexus kom cov thwjtim ghia li no: “Leej twg lees
tabmeeg kuv rau neeg ntiajteb, kuv yuav lees tabmeeg tus ntawd rau kuv
Txiv saum Ntuj ceeb tsheej. Tiamsis leej twg tsis lees paub kuv tabmeeg rau

neeg ntiajteb, kuv yuav tsis lees paub tus ntawd rau kuv Txiv saum Ntuj

ceeb tsheej”.

Tswv Yexus mus txhua nrho hauv lub xeev Kalilais cob ghia, thiab
ghuab ghia thiab kho txhua yam mob zoo. Txawm tias Tswv Yexus
twb nrog cov neeg Kalilais nyob ntev los lawv tsis mloog Tswv Yex-
us tej lus ghia li.

Tswv Yexus pib ghia Vajtswv Txojlus tabmeeg hauv lub nroog Kan-
pena-us tiamsis lawv tsis txais yuav Nws tej lus ghia. Yog li ntawd,
Tswv Yexus thiaj hais rau Leej Txiv hais tias: “Txiv koj yog tus Tswv
uas kav lub ntuj thiab lub ntiajteb no! Kuv ua koj tsaug, rau ghov koj twb
muab tej no zais cia tsis ghia rau cov tibneeg muaj tswoyim thiab txawj ntse
paub tiamsis koj ghia tej ntawd rau cov tibneeg uas tsis txawj tsis ntse paub
xwb. Txiv koj yeej pom zoo cia ua li ntawd. Kuv Txiv twb muab ib puas tsav
yam tso rau kuv lawm. Tsis muaj leej twg paub Leej Tub, tsuas yog Leej
Txiv thiaj paub xwb, thiab tsis muaj leej twg paub Leej Txiv, tsuas yog Leej
Tub thiab cov uas Leej Tub pom zoo qhia rau thiaj paub xwb. Nej cov uas sab
sab vim ris nra nyav, nej cia li los cuag kuv, kuv yuav cia nej so”.

Tomgab uas hais cov lus no Tswv Yexus nrog cov thwjtim mus dhau
ib daim teb npleg ncaj rau hnub Xanpataus. Nws cov thwjtim tshaib
plab yog li ntawd lawv thiaj li de nab nplej los tev noj.

Cov neeg Falixais uas yog cov thawj ntawm cov Yudais txoj kev
ntseeg pom li ntawd lawv txawm tuaj kom cov thwijtim rau Tswv
Yexus rau ghov raws li cov Yudais txojkev cai mas tsis pub leej twg
ua haujlwm rau hnub Xanpataus. Tswv Yexus teb rau lawv hais tias
lawv twb tsis totaub Vajtswv Txojlus rau ghov Vajluskub ghia hais
tias “ghov uas kuv xav tau yog kom nej muaj lub siab hlub, tsis yog tus tsiaj
uas muab tua theej txhoj”.

Tomgab ntawd Tswv Yexus thiab cov thwjtim mus rau hauv cov Yu-

dais lub tsev sablaj Nws pom ib tus txiv neej ghuav tes. Tswv Yexus
kho tus txiv neej ntawd tabmeeg sawvdaws rau hnub Xanpataus
Tswv Yexus kom nws xyab nws txhais tes nws ua li Tswv Yexus hais
ces nws txhais tes txawm cia li zoo hlo lawm.

Cov Falixais pom li ntawd lawv txawm tawm mus thiab npaj ib lub
rooj sablaj nrhiav kev tawm tsam thiab muab Tswv Yexus tua pov
tseg. Tswv Yexus paub hais tias lawv tabtom nrhiav kev muab nws
tua pov tseg, yog li ntawd Tswv Yexus thiaj tawm ghov chaw ntawd
mus rau lwm ghov lawm. Tiamsis muaj neej coob heev caum Tswv
Yexus qgab, yog li ntawd Nws thiaj kho txhua tus uas thov Nws tej
mob zoo thiab txwv tsis pub lawv coj zaj ntawd mus ghia rau lwm
tus.

Tswv Yexus ua haujlwm ib cheeb tsam ntawd tau ntev loo, Nws ghia
Vajtswv Txojlus thiab kho tej neeg muaj mob zoo huv tibsi.

Muaj ob zaug tej neeg sawvdaws nrog Tswv Yexus mus tom roob
moj sab ghua, Nws ghia Vajtswv Txojlus rau lawv, sawvdaws kub
siab lug mloog Vajtswv Txojlus ntev loo tsis nco qab noj mov li lawm.
Muaj ob zaug Tswv Yexus muab tsis txog xya lub ncuav thiab ob peb
tus ntses rau cuaj txheeb leej noj.

Thaum Nws ua haujlwm rau hauv xeev Kalilais, Tswv Yexus ghia
rau cov neeg uas nrog Nws nyob hais tias tsis ntev Nws yuav mus
rau nram lub nroog Yeluxalees thiab yuav raug kev txomnyem rau
nram. Tswv Yexus hais tias cov Yudais cov nomtswv yuav tsimtxom
Nws, luag yuav muab Nws tua thiab peb hnub tomqgab ntawd Nws
yuav sawv hauv ghov tuag rov qab los.

LUS NUG

Tswv Yexus cob haujlwm dabtsi rau cov thwjtim?

Tswv Yexus hais tias Nws yuav ua li cas rau cov uas lees yuav
Nws tabmeeg tibneeg ntiajteb thiab cov uas tsis lees yuav Nws
tabmeeg tibneeg ntiajteb?

Cov neeg hauv lub nroog Kanpena-us thiab lwm lub nroog
hauv xeev Kalilais uas yog ghov chaw uas Tswv Yexus ua ntau
yam txujci tseem ceeb ua li cas rau Tswv Yexus thaum Nws ghia
Vajtswv Txojlus?

Tswv Yexus nqua hu txhua tus uas sab sab thiab ris nra nyav los
cuag Nws. Tswv Yexus cog lus yuav ua dabtsi rau lawv?

Vim li cas Tswv Yexus thiab cov thwjtim nres ntawm daim teb
npleg?
Vim li cas cov Falixais cem Tswv Yexus txog ghov uas cov thwjtim

de nab nplej los tev noj?

Vim li cas cov Falixais tawm tsam Tswv Yexus txog ghov uas
Nws kho tus txiv neej ghuav tes?

Lub homphiaj ntawm lub rooj sablaj uas cov thawj ntawm cov
Yudais txoj kev ntseeg npaj yog dabtsi?

Tswv Yexus hais ghia rau cov neeg uas nrog Nws txog tej yam
uas yuav tshwmsim los raug Nws. Nws hais txog yam dabtsi?

QHOV TSEEB NTAWM SAB NTSUJPLIG

Cov Neeg Uas Lees Yuav Tswv Yexus Tabmeeg Sawvdaws,
Tswv Yexus Yuav Lees Yuav Lawv Tabmeeg Leej Txiv Thiab.
Tiamsis cov uas tsis lees yuav Tswv Yexus tabmeeg sawvdaws
ces Tswv Yexus yuav tsis lees yuav lawv tabmeeg Leej Txiv saum
Ntuj Ceebtsheej thiab.

Coob Leej Nrog Tswv Yexus Mus Yog Lawv Xav Pom Nws
Ua Qee Yam Txujci Tseem Ceeb Xwb Tiamsis Lawv Tsis Xav
Muaj Kev Sib Raug Zoo Nrog Tswv Yexus Lossis Mloog Nws
Lus. Lawv tsis xav tso kev txhaum tseg. Lawv tsuas xav ntxias
Vajtswv txojkev tabncuab xwb. Niajhnub nimno yeej muaj cov
neeg zoo li ntawd. Koj puas paub yog leej twg?

Tswv Yexus Khetos Tib Leeg Thiab Cov Uas Ntseeg Nws Thiaj
Los Cuag Tau Vajtswv. Dua Tswv Yexus Lawm Tsis Muaj Leej
Twg Yuav Coj Tau Peb Los Cuag Vajtswv Li.

Muaj Tib Tus Vajtswv Xwb Thiab Muaj Tib Txojkev Mus Cuag
Tau Vajtswv Thiab Xwb, Vajluskub Qhia Hais Tias Txojkev
Ntawd Yog Tswv Yexus Ntag.

* Tej zaum koj twb mus nrhiav lwm txoj hau kev mus cuag
Vajtswv uas tsis yog dhau ntawm Tswv Yexus. Lwm txoj
hau kev ntawd yog leej twg: lawv puas yog tej vajtswv
(than), cov cev lus (tién tri), cov neeg ncaj nceeg thaum



TSWV YEXUS TXOJ] MOO 20O

ub? Valuskub ghia hais tias tej zaum lawv yog neeg ncaj

nceeg tiamsis lawv tsis yog Vajtswv. Koj puas ntseeg raws
li Vajluskub ghia hais tias tsuas muaj tib txojkev coj tau
tibneeg mus cuag tau Vajtswv uas yog Tswv Yexus Khetos?

Tswv Yexus Xav Pab Peb Ris Peb Lub Nra Hnyav Thiab Peb
Tej Kev Txhawj Ntshai. Nws Yog Tus Uas Muaj Lub Siab Mos
Siab Muag Thiab Txo Hwjchim. Tswv Yexus xav ua kom lub nra
hnyav uas peb ris no sib mus. Yog peb koom nrog Tswv Yexus
kwv ib tug quab lossis peb cia Nws ua peb Tus Tswv kav peb lub
neej peb yuav tau so.

Tswv Yexus Paub Hais Tias Peb Cheem Tsum Dabtsi Ntawm
Sab Nqaij Tawv. Thaum cov thwijtim tshaib plab Tswv Yexus
muab mov rau lawv noj, txawm tias yuav ua rau cov Falixais
ntxub lossis tsimtxom Nws los Nws yeej tsis ntshai li. Vajtswv
tus uas tsim ib puas tsav yam yeej paub hais tias peb yuav cheem
tsum dabtsi ntawm sab nqaij tawv.

“Qhov uas kuv xav tau yog kom nej muaj lub siab hlub, tsis yog tus
tsiaj uas muab tua theej txhoj”. Lo lus “tus tsiaj uas muab tua theej
txhoj” muaj nujnges li cas rau koj? Koj puas tau hnov ib tus
xibhwb twg ntawm ib txojkev ntseeg ghia hais tias yuav tsum
tua tsiaj theej txhoj thiaj txais tau kev pab lossis kev zam txim
ntawm Vajtswv? Koj puas xav tsis thoob hais tias Vajtswv tsis
xav kom koj tua tsiaj theej koj lub txhoj? No yog zaum ob uas
Tswv Yexus siv zog ghia rau cov Falixais hais tias Vajtswv tsis
txaus siab rau peb tibneeg ntiajteb tej tsiaj tua theej txhoj. Raws
li cov neeg uas coj kev cai ntseeg nruj mas ghov no yog ib yam
uas tsis yooj yim ntseeg kiag li. Txhua yam kev ntseeg hauv qab
ntuj no puav leej ghia hais tias tibneeg yuav tsum ua ib yam

dabtsi kom zam dhau Vajtswv txojkev txiav txim lossis kom tau

Vajtswv pab. Coob leej yeej siv zog ua haujlwm zoo kom ua
tau li tej uas lawv twb cog lus rau Vajtswv lawm, lossis ua them
lawv tug nqi txhaum ua lawv tau ua dhau los lawm lossis tsuas
yog ua haujlwm zoo kom ghia hais tias yus muab siab npuab
Vajtswv kawg. Tiamsis tej no ghia TSIS TAU hais tias peb yog
ib tus neeg ncaj nceeg ntawm Vajtswv. Vajtswv xav kom peb
muaj kev sib raug zoo nrog Vajtswv xwb. Vajtswv xav ghia rau
peb paub hais tias kev hlub thiaj tseem ceeb, yam uas Nws xav
tau tsis yog tus tsiaj uas muab tua theej txhoj. Tswv Yexus paub
hais tias Nws yuav raug kev tsimtxom thiab yuav tuag. Tiamsis
tomqab ntawd peb hnub Nws yuav sawv hauv ghov tuag rov
qab los. Qhov no yog Vajtswv txojkev npaj. Tswv Yexus siv zog
ghia rau cov thwjtim paub tiamsis lawv tsis totaub hais tias
yog vim li Tswv Yexus yuav tsum tuag thiab sawv hauv ghov
tuag rov qab los.

Ntawm peb zaj xaus hauv phau ntawv no yuav ghia rau peb
paub tseeb lub ntsiab lus ntawm Tswv Yexus txojkev tuag thiab
sawv hauv ghov tuag rov qab los. Qhov uas Tswv Yexus tuag
thiab sawv hauv ghov tuag rov qab los no hloov pauv tau keeb
kwm ntiajteb no mus ibtxhis. Qhov no muaj hwjchim tso peb
dim ntawm txojkev txhaum ghev thiab muaj peev xwm hloov
tau peb lub neej.

ROV TSHAWB DUA

Tswv Yexus yug los ntawm ib tus pojniam uas yog tibneeg
Yudais NPe hl U@ ...

Cov tub txawg tub ntse nyob sab hnub tuaj muaj cuab kav
nrhiav tau Tswv Yexus rau ghov muajib lub ...

Cov tub txawg tub ntse nyob sab hnub tuaj tsis rov gab mus
cuag Helauj rau ghov Vajtswv ghia rau lawv dhau ntawm ib zaj

hais tias lawv yuav tsum mus dua lwm txoj kev rov qab mus
tsev.

Yauhas nyob tom roob moj sab ghua ghuab ghia thiab muab
cov neeg tuaj cuag nws thiab tso kev txhaum tseg ua .................

Lo lus “tso kev txhaum tseg” txhais li cas? .........ccccoeviiiiiinnaee

Thaum Tswv Yexus ua kev cai raus dej, Vajtswv .........ccccceevunee.
................................................. zoo li tus nquab ya los tsaws saum
Tswv Yexus taubhau, thiab muaj lub suab hais nrov nrov saum
ntuj tuaj. Qhov no ghia rau peb pom txog peb leeg (meej mom)
ntawm Vajtswv uas yog: Vajtswv Vaj Leej .............. , Vajtswv Vaj
Leej ......... thiab Vajtswv Vaj ......... uas peb hu ua Vajtswv Vaj
Peb Leeg.

Tswv Yexus raug .......cccoevveenee. sim siab tom roob moj sab ghua.

Tswv Yexus thawj pab thwijtim lub luag haujlwm (nghé nghiép)
YO dabtsi? ..o

Thaum Tswv Yexus ntsib ob tus txiv neej raug dab, Nws pab
NKawd 1i CaS? ...ooviiiii
tiamsis cov neeg zej zos ua li cas rau Tswv Yexus? .........ccccceeeen

Cov neeg Falixais thuam Tswv Yexus rau ghov Nws nrog hom
neeg twg Nnoj MOV Ua KeV? ..o

Ua ib tus neeg txhaum loj tiamsis paub tso kev txhaum tseg
lossis ua ib tus neeg txhaum me tiamsis tsis paub tso kev txhaum
tseg, yam twg yog yam ZOO?........cccccvuriiiiiiiiiniiiiicc e

Lawyv tsis xav tso kev txhaum tseg. Ib zaug ntxiv, lo lus “tso kev
txhaum tseg” txhais 1i cas? ...

Tswv Yexus hais tias Nws yuav cia cov neeg sab sab thiab cov
neeg ris Nra hNyav tatl ...
rau ghov Tswv Yexus tug quab ...

Cov Falixais tsis xav cia Tswv Yexus kho tus txiv neej ghuav tes
zoo rau ghov hnub ntawd yog hnub ...
rau ghov lawv txoj kev cai ghia hais tias leej twg ua haujlwm
hnub ..o yog tawm tsam Vajtswv txojkev cai.

Cov Falixais nrhiav KeV .......coeeveeveeveecieeeeeeeeeeeeeeene, Tswv Yexus.

Mathais 20-26

L lp

“Thaum Yexus mus nram lub nroog Yeluxalees, Nws coj Nws kaum
ob tus thwjtim nrog Nws mus. Thaum lawv taug kev mus, Nws
hais twj ywm rau lawo tias nej ua twb zoo mloog, peb yuav mus
nram lub nroog Yeluxalees. Nyob nram, yuav muaj tibneeg ntes

Neeg Leej Tub coj mus cob rau cov thawj ntawm cov povthawj thiab

cov xibhwb uas ghia Vajtswo Txoj kev cai, lawv yuav txiav txim coj

Nws mus tua pov tseg, thiab muab Nws rau lwm haiv neeg, lawo
yuav thuam Nws thiab ua saib tsis taus Nws, muab Nws nplawm,
thiab muab Nws ntsia rau saum ntoo khaublig, thiab peb hnub Nws
yuav sawv rov qab los”
(Mathais 20:17-19).

Ll e

swv Yexus thiab cov thwjtim tuaj pem Kalilais mus rau
nram lub nroog Yeluxalees. Thaum tuaj yuav txog lub nroog

Yeluxalees, TswvYexus txib ob tus thwjtim mus rau hauv ib

lub zos, nrhiav ib tus neeg luav cab los rau ghov Tswv Yexus cheem
tsum tau ib tug nees luav. Tswv Yexu caij tug nees luav ntawd mus
rau hauv lub nroog Yeluxalees.

Tswv Yexus mus rau hauv nroog Yeluxalees yam muaj koob meej

ntxiag. Muaj neeg coob coob sawv ob sab kev tos txais Tus Tswv.
Muaj coob leej hle lawv lub tsho pua kev rau Tswv Yexus mus hauv
nroog. Muaj ib txhia txiav nplooj ntoo los pua yam hwm Tus Tswv
kawg. Muaj ib txhia mus ua ntej thiab tomgab Tswv Yexus qw nrov
nrov hais tias: “Cia li ghuas Daviv tus Tub! Thov Vajtswv foom koob
hmoov rau tus uas Vajtswo txib los! Cia li ghuas Vajtswo tus uas nyob
saum ntuj ceebtsheej”.

Hnub uas Tswv Yexus tuaj mus rau hauv lub nroog Yeluxalees ua
rau sawvdaws muaj kev zoo siab kawg nkaus rau ghov Nws yog ib
yam uas tshwj xeeb kawg nkaus. Tej neeg sawvdaws sib nug hais
tias tus txiv neej no yog “leej twg”? muaj neeg teb hais tias, “Nws yog
Yexus, yog ib tus cev lus nyob pem lub zos Naxales hauv xeev Kalilais tuaj”.

Tomgab ntawd Tswv Yexus mus rau hauv lub Tuamtsev. Nws
ntiab cov neeg ua lag luam tawm mus, Nws thawb cov neeg uas
pauv nyiaj tej rooj ntxeev huvsi rau ghov lawv muab Vajtswv lub
Tuamtsev dawb huv ua ghov chaw ua lag ua luam. Tswv Yexus hais
rau lawv hais tias “Vajtswo Txojlus sau tseg hais tias, sawvdaws yuav hu
kuv lub Tuamtsev hais tias yog ghov chaw thov Vajtswu, tiamsis nej muab
ua ghov chaw rau tub sab nkaum”. Tomqgab ntawd Nws kho cov neeg
dig muag ceg tawv zoo huv tibsi.

Tomgab uas Tswv Yexus ghuab ghia ntau yam rau tej pej xeem thiab
ua ntau yam txujci tseem ceeb, cov pov thawj thiab cov thawjcoj
ntawm cov Yudais txoj kev ntseeg sablaj nrhiav kev muab Tswv
Yexus tua pov tseg. Lawv sab laj thiab nrhiav tau qee lub tswvyim
los tua Tswv Yexus tiamsis lawv ntshai nyob tsam ua kub ntxhov rau
cov pejxeem, yog li ntawd lawv thiaj tos kom dhau lub kev cai Hla
Dhau tso lawv mam li nges tes.

Thaum lub sijhawm ntawd muaj ib tus thwjtim ntawm Tswv Yexus

kaum ob tus thwjtim npe hu ua Yudas Ixakhali-us mus ntsib cov
povthaw;j hlob thiab hais rau lawv hais tias “yog kuv muab Yexus rau
nej, nej yuav muab dabtsi rau kuv?”. Lawv txaus siab muab rau Yudas
30 daim nyiaj. Txij hnub ntawd mus, Yudas pib nrhiav kev muab
Tswv Yexus cob rau tej nomtswv.

Thaum txog lub sijhawm ua kev cai Hla Dhau, cov thwjtim npaj
noj haus raws li Tswv Yexus tau ghia tseg lawm. Muaj ib hmo, Tswv
Yexus hais rau cov thwijtim hais tias “kuv ghia rau nej hais tias, nej cov
uas nyob ntawm no muaj ib tus yuav ntxeev siab rau kuv”. Thaum Tswv
Yexus hais li ntawd, cov thwjtim nyuaj siab heev, lawv nug zom
zaws hais tias “Tus Tswu, koj hais li ko, puas yog hais kuv?”.

Tswv Yexus teb hais tias “tus uas nrog kuv koom ntsw ib lub tais, tus
ntawd, yog tus uas yuav ntxeev siab rau kuv. Neeg Leej Tub yuav tuag
raws li Vajtswo Txojlus sau tseg hais txog Nws, tiamsis tus uas ntxeev siab
rau Neeg Leej Tub, nws yuav raug kev puas tsuaj! Yog nws tsis txhob yug
los kuj yuav zoo dua”. Yudas tus uas ntxeev siab nug Tswv Yexus hais
tias “Xibhwb koj hais li ko, puas yog hais kuv?”. Tswv Yexus teb hais tias
“koj hais yog lawm”.

Hais li ntawd tag, ces Tswv Yexus thiab cov thwjtim ua ke noj hmo.
Tswv Yexus muab ib lub ncuav los thiab ua Vajtswv tsaug, Nws muab
lub ncuav ntais cev rau cov thwjtim thiab hais tias “Iub ncuav no yog
kuv lub cev, nej cia li txais mus noj”. Tomqgab ntawd Tswv Yexus muab
ib lub khob los ua Vajtswv tsaug thiab muab cev rau cov thwjtim
thiab hais tias “nej txhua tus cia li txais mus haus, khob cawv txiv hmab
1o yog kuv cov ntshav uas ua lub homthawj nias rau Vajtswo Txojlus cog
tseg. Kuv cov ntshav no yuav ntws los ntxuav ntau leej tej kev txhaum huv
tibsi mus”.

Tomgab uas noj hmo, lawv hu ib zaj nkauj qhuas Vajtswv tag ces

lawv ua ke nce mus rau pem ib lub roob hu ua roob Txiv Ntoo Roj.
Tswv Yexus ghia rau lawv ntau yam, gee yam ntawm ntau yam uas
Tswv Yexus ghia ntawd yog hais txog tej uas yuav muaj los ze ze lub
sijhawm ntawd.

Tomgab ntawd, Tswv Yexus coj cov thwjtim los mus rau hauv ib thaj
chaw hu ua “Khexemanes”, yog ghov chaw uas lawv yuav tsum tau
nrog Tswv Yexus thov Vajtswv ib hmos. Thaum ntawd, Tswv Yexus
coj Petus, Yakaunpaus thiab Yauhas nrog Nws mus, lub sijhawm
ntawd, Tswv Yexus nyuaj siab heev. Tswv Yexus kom lawv yuav
tsum nrog Tswv Yexus nyob thov Vajtswv. Tswv Yexus txav deb ghov
chaw uas cov thwjtim nyob mentsis thiab nyob ib leeg thov Vajtswv.
Tswv Yexus thov Vajtswv pab txog tej uas yuav muaj tshwmsim los
raug Nws. Tswv Yexus thov Vajtswv hais tias “Kuv Txiv, yog koj pom
z00o, thov koj tshem lub khob tawm no ntawm kuv mus! Txawm yog li cas
los thov koj txhob ua raws li kuv lub siab nyiam, tiamsis cia ua raws li koj
lub siab nyiam xwb”.

Vajluskub ghia hais tias Tswv Yexus thov Vajtswv peb zaug tib yam
nkaus li ntawd, thiab Nws nyuaj siab kawg nkaus li.

Tiamsis cov thwijtim nyiaj tsis taus dab ntub nrog Tswv Yexus. Lawv
puav leej tsaus zog tag lawm. Thaum kawg Tswv Yexus hu lawv
sawv thiab hais tias “Nej cia li sawv peb mus. Nej saib tus uas ntxeev siab
rau kuv twb tuaj txog lawm”.

LUS NUG

Tswv Yexus caij dabtsi mus rau hauv nroog Yeluxalees ?

Tej pejxeem sawvdaws tos txais Tswv Yexus li cas thaum Nws
mus rau hauv nroog?

Yudas ntxeev siab rau Tswv Yexus li cas?
Luag tabtom ua kev cai dabtsi hauv lub nroog Yeluxalees?

Tswv Yexus twb ceeb toom rau Yudas hais tias Tus Tswv paub
Yudas yuav ntxeev siab rau Nws li cas?

Tswv Yexus hais li cas txog khob cawv txiv hmab uas Nws muab
rau cov thwjtim haus?

Raws li Tswv Yexus, Nws cov ntshav ntws los muaj nujngis
dabtsi?

Tswv Yexus coj cov thwjtim mus rau hauv lub vaj Khexemanes
thov Vajswv ib hmos. Muaj tsawg leej thwjtim nyob taus nrog
Tswv Yexus thov Vajtswv?

Hmo uas Tswv Yexus raug ntes Nws thov Vajtswv li cas?

QHOV TSEEB NTAWM SAB NTSUJPLIG

Mathais 20-26

Vajtswv Tswj Tagnrho Txhua Yam. Cov Falixais tabtom nrhiav
tswvyim yuav ntes Tswv Yexus yam tsis muaj leej twg xav txog.
Tiamsis Vajtswv yog tus uas tswj tagnrho tibneeg li sijhawm,
Nws siv lawv ua kom tiav Nws lub homphiaj hauv qab ntuj no.
Vajtswv tus dej siab yog Tswv Yexus yuav tsum raug ntsia saum
ntoo khaublig.

Vajtswv Paub Txhua Yam Hauv Peb Lub Siab Xav Dua Li Lwm
Tus. Tswv Yexus paub meej hais tias Yudas uas yog Nws ib tus
thwjtim yuav ntxeev siab rau Nws li cas.

Tswv Yexus Hlub Peb Txhua Tus Ib Yam Nkaus Txawm Tias
Peb Yuav Tsis Hlub Nws. Tswv Yexus kuj hlub Yudas ib yam
nkaus txog qib uas cov thwijtim tsis muaj ib tus yuav xav txog
hais tias Yudas yuav ntxeev siab rau Tswv Yexus li. Ib yam li
ntawd, muaj ntau zaug peb ntxeev siab rau Tswv Yexus, tsis cia
Nws kav peb lub neej los Nws yeej tseem hlub peb.

Tswv Yexus Cov Ntshav Ntws Los Kom Peb Tau Txais Kev Zam
Txim. Lub sijhawm ntawd, cov thwijtim tsis totaub hais tias yog
vim li cas Tswv Yexus yuav tsum tuag. Lawv tsis totaub hais tias
raws li Vajtswv mas txhua tus nyias yuav tsum them nyias tus
ngi txhaum, tus nqi ntawd yog nqaij ntuag ntshav nrog. Lawv

totaub hais tias Tswv Yexus yeej hlub thiab zam txim rau lawwv.

Tiamsis lawv tsis totaub hais tias tus ngi txhaum uas Tswv Yexus
yuav tsum them rau lawv kim i cas.

Coob leej ntau tus paub hais tias lawv yog neeg txhaum. Muaj ib
txhia twb hnov zaj uas hais txog Tswv Yexus lub neej thiab paub
hais tias Tswv Yexus hlub lawv. Tiamsis tsis muaj coob leej paub
hais tias tus ngi txhaum uas Vajtswv kom tibneeg yuav tsum tau
them yog nqaij ntuag ntshav nrog. Rau ghov Tswv Yexus yog
Vajtswv, Nws tib leeg xwb thiaj yog tus tsis muaj ib gho txhaum
uas twb ua neej nyob hauv ntiajteb no los yog yuav nyob mus
ibtxhis. Nws hlub peb yam tshwj xeeb kawg nkaus, Nws xaiv
ghov uas muab Nws lub cev ua tus tsiaj theej peb lub txhoj tsis
yog peb xwb tiamsis yog tagnrho txhua tus nyob hauv qab ntuj
no. Twb yog vim Nws tuag theej peb lub txhoj peb thiaj tau txais
kev zam txim ntawm Vajtswv thiab tau los nrog Vajtswv sib
raug zoo.

Lub athiv txuas ntxiv peb yuav kawm kom paub meej txog ghov
uas Tswv Yexus raug ntsia rau saum ntoo khaublig.

ROV TSHAWB DUA

Muaj raws nraim li Vajluskub tau ghia tseg lawm, Tswv Yexus
tau yug los hauv Iub Zos .........ccoeveiiiiiiiiiiicccccccee

Muaj raws nraim li Vajluskub tau ghia tseg lawm, Yauxej coj
Tswv Yexus khiav tawm hauv Iub zos ........ccccevveiiiiiiin
mus, rau ghov Helauj tabtom nrhiav cov menyuam muaj hnub
nyoog li Tswv Yexus tua pov tseg.

..................... uas yog Tswv Yexus leej txiv ntawm sab nqaij
tawv ua ib zaj npau suav kom nws rov gab los rau Npelehees
rau ghov Helauj twb tuag lawm. Yauxej tseem ntshai Helauj tus
tub uas los hloov Helauj chaw, yog li ntawd nws thiaj coj tsev
neeg mus rau pem lub zos Naxales uas nyob hauv xeev .............

Tswv Yexus pib ua Vajtswv haujlwm tabmeeg sawvdaws los
NtAWM ROV UAS ..o
muab Nws ua kev cai raus dej.

Thaum Tswv Yexus tawm hauv dejlos ...
zoo li tug nquab ya los tsaw saum Nws taub hau, kuj muaj ib lub
suab uas yog ..................... lub suab hais saum ntuj tuaj hais

tias “tus no yog kuv tus Tub uas kuv hlub, kuv txaus siab rau
Nws”.

Txawm yog Tswv Yexus twb ua ntau yam txujci tseem ceeb
lawm los, coob leej ntau tus nyob hauv lub xeev Kalilais tsis .....

yuav Tswv Yexus tej lus ghia.
...................... tsis xav tso lawv tej kev txhaum tseg.
Lo lus “tso kev txhaum tseg” txhais li cas? .......ccccccceevvnccccnnnnee

Thaum Tswv Yexus mus rau hauv lub nroog Yeluxalees, muaj
tibneeg coob tuaj tos txais Nws, thaum ntawd Nws caij ib tug ..

Hmo uas ua Kev Cai Hla Dhau, Tswv Yexus hais rau cov
thwijtim hais tias muaj ib tug ntawm cov thwjtim yuav
............................ rau Nws. Lub sijhawm ntawd tsis muaj
leej twg paub hais tias tus ntawd yog leej twg li.

Tswv Yexus hais txog cov cawv txiv hmab uas lawv tabtom haus.
Tswv Yexus hais tias cov cawv ntawd piv txog Nws cov ntshav
NEWS 10S oo
kev txhaum.

Cov thwjtim hnov tej no tiamsis lawv tsis totaub hais tias Tswv
YEXUS YUAV .ooiiiiiiiiiiciiicciciccc e s
vim lawv tej kev txhaum.

14. Tomgab noj hmo tag lawm Tswv Yexus thiab cov thwjtim mus

rau pem roob Ntoo Txiv Roj, txuas ntxiv yog mus rau hauv lub
vaj Khexemanes. Tswv Yexus thov Vajtswv ib hmos tiamsis cov
ERWTHIN (o



O

TSWV YEXUS RAUGNTSIA SAUM
NTOO KHAUBLIG

Mathais 26-27

9 e

“Yexus teb hais tias: Koj hais yog lawm. Tiamsis kuv hais rau nej
sawvdaws hais tias, txij no mus nej yuav pom Neeg Leej Tub nyob
ntawm Vajtswo tus uas muaj hwjchim loj kawg nkaus sab xis, thiab
nrog huab nrog cua los saum ntuj los”

(Mathais 26:64).

L re

haum Tswv Yexus tabtom hu cov thwjtim sawv, Yudas tus

I uas ntxeev siab rau Tswv Yexus coj ib pab neeg coob coob
uas yog cov pov thawj thiab cov thawjcoj ntawm cov Yudais
txojkev ntseeg, lawv nga ntaj nqa muv tuaj. Yudas txav los ze Tswv
Yexus thiab hais tias “Nyob zoo Xibhwb” ces nws txawm nwj kiag Tswv
Yexus. Tswv Yexus teb nws hais tias “phooj ywg, koj yuav ua dabtsi koj
cia li ua nrawm nroog”. Tamsim ntawd, Tswv Yexus ib tus thwjtim
txawm rho hlo ntaj los tib ntag rau ib tus tub rog ib sab nplooj ntseg
tu nrho. Tswv Yexus hais rau tus thwjtim no hais tias yog Tswv Yexus

thov Leej Txiv mas tamsim ntawd Leej Txiv yeej yuav txib kaum ob

txheeb leej tim tswv ceeb tsheej los pab Nws tiamsis cia ua raws li

Vajtswv tus dej siab kom muaj tiav li Vajluskub tau hais tseg lawm.

Tswv Yexus tig rov mus hais rau cov neeg coob tuaj ntes Nws hais
tias “Nej nqa ntaj nqa quws tuaj ntes kuv, ib yam li kuv yog tub sab los? Kuv
niajhnub nyob hauv lub Tuamtsev ghia nej, ua li cas nej ho tsis ntes kuv?
Tiamsis yeej yuav muaj li no thiaj muaj tiav raws li Vajtswo tej lus uas cov
cev Vajtswo lus tau sau tseg lawm”.

Tamsim ntawd, cov thwjtim txawm nyias khiav nyias mus tag lawm,
tsuas tshuav Tswv Yexus tibleeg nyob ntawd xwb.

Cov neeg tuaj ntes Tswv Yexus coj Nws mus tom Kayafas uas yog ib
tus Povthawj Hlob tsev. Rau ghov cov povthawj thiab cov thawjcoj
ntawm Yudais txojkev ntseeg yeej nyob tos rawv yuav taug Tswv
Yexus zaj lawm.

Lawv kom coob tus los ua tim khawv tsis tseeb nkaug Tswv Yexus
kom Nws raug lub txim tuag. Ntseeg hais tias muaj coob tus yeej
kub siab lug yuav ua tim khawv tsis tseeb nkaug Tswv Yexus, tiamsis
lawv nrhiav tsis tau ib lub txim rau Tswv Yexus li mus txog thaum
tus povthawj hlob nug Tswv Yexus hais tias “Koj cia li tuav Vajtswo
tus uas muaj sia nyob lub npe cog lus hais tias, koj yog tus Mexiyas uas yog
Vajtswo tus Tub”.

Tswv Yexus teb hais tias “Koj hais yog lawm. Tiamsis kuv hais rau nej
sawvdaws hais tias, txij no mus nej yuav pom Tibneeg Leej Tub nyob ntawm
Vajtswo tus uas muaj hwjchim loj kawg nkaus sab xis, thiab nrog huab nrog
cua los saum ntuj los”.

Thaum hnov tej lus uas Tswv Yexus hais ntawd, tus povthawj hlob
dua rhe nws lub tsho thiab hais tias “Nws hais lus saib tsis taus Vajtswo!

Tsis tag peb yuav mus nrhiav timkhawv ntxiv! Cov neeg nyob hauv lub

tsev ntawd txawm tuav nkaus Tswv Yexus thiab nto ghaub ncaug
rau Nws ntsej muag. Ib txhia ntaus Tswv Yexus, muaj dua ib txhis
xuas qws ntaus thiab hais rau Tswv Yexus hais tias “Tus Mexiyas, koj
sim twv saib yog leej twg ntaus koj?”.

Thaum kaj ntug, cov povthawj thiab cov thawjcoj ntawm cov Yudais
txojkev ntseeg coj Tswv Yexus mus cuag Philaj uas yog nomtswv
Loos ib tus tswv xeev. Lawv hais rau Philaj hais tias Tswv Yexus hais
tias Nws yog cov Yudais tus Vajntxwv.

Philaj taug Tswv Yexus zaj hais tias “koj puas yog cov Yudais tus
vajntxwo?” Tswv Yexus teb hais tias “koj yog tus hais li ntawd”.

Tiamsis tomqgab uas taug Tswv Yexus zaj tag, Philaj tsis pom Tswv
Yexus muaj ib gho txhaum tsim nyog muab Nws ntsia sau ntoo
khaublig li. Ua ntej ntawd, Philaj tus pojniam twb ua ib zaj npau
suav ua rau nws nyuaj siab kawg li, nws kuj ceeb toom rau Philaj
hais tias txhob ua li cas rau Tswv Yexus. Philaj yeej paub tseeb hais
tias cov thawjcoj ntawm cov Yudais txojkev ntseeg coj Tswv Yexus
tuag cuag nws yog vim lawv khib Tswv Yexus xwb, tiamsis nws tsis
paub yuav ua li cas rau ghov cov pejxeem xav muab Tswv Yexus tua
pov tseg.

Raws li ib txwm mas txhua lub xyoo thaum txog lub caij ua kev
cai Hla Dhau, Philaj yuav tso ib tug tub sab tawm hauv tsev lojcuj
los raws li cov pejxeem xaiv. Lub sijhawm ntawd muaj ib tug tub
sab nyaum kawg npe hu ua Npananpas. Yog li ntawd, Philaj coj
Npananpas thiab Tswv Yexus los rau cov pejxeem thiab nug hais tias
“Nej xav kom kuv tso tus twg rau nej? Tso tus Yexus Npananpas lossis tso
Yexus tus uas hu ua Mexiyas? Tiamsis cov Falixais ntxias cov pejxeem

kom qw nrov nrov hais tias “Npananpas”. Philaj nug cov pejxeem

hais tias “yog i ntawd, nej yuav kom kuv ua li cas rau Yexus tus uas

hu ua Mexiyas”. Lawv teb hais tias “muab nws ntsia rau saum ntoo
khaublig”.

Philaj pom hais tias cov pejxeem yuav tsim kev kub ntxhov, nws
thiaj muab ib tais dej los ntxuav tes tabmeeg sawvdaws thiab hais
tias “Lub txim uas nej tua tus txiv neej no, kuv tsis kam ris cia nej ris nej”.
Ces nws txawm tso Npananpas rau cov pejxeem thiab muab Tswv
Yexu coj mus nplawm thiab muab ntsia rau saum ntoo khaublig.

Philaj cov tub rog coj Tswv Yexus mus rau ntawm Philaj lub tsev lub
tshav puam thiab ua saib tsis taus Nws. Lawv sawv vij Tswv Yexus,
muab Tswv Yexus lub tsho hle thiab muab ib lub tsho tsamxem liab
los kho rau Tswv Yexus hnav. Lawv muab xuav paus los ua ib lub
kauj looj Tswv Yexus taub hau. Lawv muab ib tus loj kov los rau
Tswv Yexus tuav kom zoo li vajntxwv tus cwj nres, lawv txhos caug
ntawm Tswv Yexus xub ntiag luag thiab hais lus saib tsis tau Tswv
Yexus tias “thov kom cov Yudais tus vajntxwv muaj sia nyob ntev”. Lawv
ntaus Tswv Yexus sab plhu thiab muab tus cwj nres los ntaus Nws
taub hau. Tomqab uas lawv ua saib tsis tau TswvYexus, lawv muab
lub tsho tsamxem liab hle thiab muab Tswv Yexus lub tsho rov kho
rau Tswv Yexus hnav, coj Nws mus rau saum ib lub roob hu ua roob
Khaulakhauthas lossis roob “Khauj khaum taub hau” uas yog ghov
chaw ntsia Tswv Yexus.

Cov neeg Loos muab Tswv Yexus ntsia rau saum tug ntoo khaublig
thiab muab ib daim txiag ntoo ntsia saum tug ntoo khaublig muaj
nqai lus hais tias: “Tus no yog Yexus uas yog cov Yudais tus Vajntxwo”.
Tswv Yexus raug ntsia saum ntoo khaublig, nyob ntawm Tswv Yexus
ob sab kuj muaj ob tus tub sab raug ntsia ib yam li Tswv Yexus thiab.

Thaum hnub ntseg txawm tsaus ntuj nti thoob plawg lub tebchaws

ntawd mus txog thaum peb teev yav hnub qaij. Lub sijhawm peb
teev ntawd, Tswv Yexus qw nrov nrov hais tias “Elis, Elis, lemas
xanpathanis? Lo lus ntawd txhais hais tias “Kuv tus Vajtswv! Kuv
tus Vajtswv! Ua cas koj tso kuv tseg lawm?”. Me ntsis tomqgab ntawd,
Tswv Yexus rov qw ib zaug ntxiv ces txawm tu siav nrho lawm.

Thaum Tswv Yexus tu siav nrho muaj ntau yam tshwmsim yam xav
tsi thoob li. Daim ntaub thaiv hauv lub Tuamtsev ntuag rhe saum
ti nkaus hauv ua ob daim, av geeg ua tej pob zeb phua rhe ob sab,
ntau lub ghov ntxa gheb lug kom cov neeg ncaj ncees tuag lawm
sawv rov gab los. Tomgab uas Tswv Yexus sawv hauv ghov tuag rov
gab los, cov neeg ncaj ncees no sawv hauv ghov tuag rov gab los
thiab, lawv los mus rau hauv lub nroog Yeluxalees muaj coob leej
ntau tus pom lawv.

LUS NUG

1. Tswv Yexus raug ntxeev siab li cas?

2. Tswv Yexus ib tus thwjtim ua ib yam pab Tswv Yexus. Yam ntawd
yog dabtsi thiab Tswv Yexus hais li cas?

3. Thaum luag tuaj ntes Tswv Yexus, tagnrho Nws cov thwjtim ua
li cas?

4. Luag coj Tswv Yexus tawm hauv lub vaj Khexemanes mus rau
ghov twg?

Txawm tias muaj ntau tus ua tim khawv dag los ua cas thaum

kawg luag tseem nrhiav tau lus los hais tias Tswv Yexus ua saib
tsis taus Vajtswv thiab?

Thaum kaj ntug hnub tomqab, cov thawjcoj ntawm cov Yudais
txojkev ntseeg coj Tswv Yexus mus cuag leej twg?

Tomgab uas muab Tswv Yexus nplawm, Philaj nrhiav tsis tau
Tswv Yexus ib ghov txhaum, tiamsis nws ntshai cov pejxeem
rau ghov nws cia lawv xaiv. Philaj muab yam dabtsi los rau cov
pejxeem xaiv thiab lawv xaiv yam twg?

Cov tub rog Loos ua li cas rau Tswv Yexus ?

Thaum peb teev yav hnub qaij uas tsaus ntuj nti, Tswv Yexus qw
nrov nrov rau Vajtswv. Lo lus ntawd txhais li cas?

10. Muaj yam dabtsi tshwmsim thaum Tswv Yexus tu siav nrho?

QHOV TSEEB NTAWM SAB NTSUJPLIG

Mathais 26-27

Tswv Yexus yog leej twg? “Tibneeg Leej Tub nyob ntawm Vajtswo
tus uas muaj hwjchim loj kawg nkaus sab xis, thiab nrog huab
nrog cua los saum ntuj los”. Lo lus no yog cov lus uas Tswv Yexus
teb rau tus povthawj hlob thiab lo lus no yog lo lus coj Tswv
Yexus raug mus ntsia saum ntoo khaublig. Cov neeg nyob rau
tiam ntawd tsis txaus siab rau lo lus no li. Qhov tseeb tiag Tswv
Yexus yog leej twg? No yog ib lo lus nug uas peb txhua tus nyias
yeej teb ntawm nyias tus kheej. Yog tias hnub no Tswv Yexus
nyob ntawm Vajtswv tus uas muaj hwjhim loj kawg nkaus sab
xis thiab nrog huab nrog cua los saum ntuj los mas peb txhua
tus yuav tsum tau txiav txim siab teb Tus Tswv li cas?

Tswv Yexus raug ntsia saum ntoo khaublig hloov Npananpas
uas yog ib tus tub sab phem kawg thiab Npananpas tau txais
kev ywj pheej.

e Tej zaum kuv tsis yog ib tug tub sab phem kawg nkaus,
tiamsis kuv kuj zoo ib yam li Npananpas uas yog ib tus neeg
txhaum thiab tsimnyog raug lub txim tuag. Vajluskub hauv
Loos 6:23 ghia hais tias “rau ghov nqi zog ntawm txojkev
txhaum yog kev tuag” . Vajluskub nge no ghia rau peb paub
hais tias peb txhua tus yeej tsimnyog tuag, yog vim peb tej
kev txhaum hauv peb lub neej. Txawm tias peb yuav ua

txhaum loj ib yam li Npananpas lossis peb yuav yog ib tus

ncaj nceeg li Tswv Yexus cov thwjtim los peb yeej tsimnyog
tuag li lawm.

Tswv Yexus raug ntaus, raug coj mus rau hauv rooj tu plaub
ntug hais thiab raug coj mus tua yog them peb tus nqe txhaum
ua peb niajhnub ua. Yog vim li no Tswv Yexus thiaj los hauv
ntiajteb no. Nws xav kom peb tau txais kev zam txim thaum
sawv ntawm Vajtswv lub xubntiag. Muaj ib txhia neeg hais tias
Tswv Yexus yog ib tus neeg tuag rau nws txojkev ntseeg lossis
nws yog ib tus cev lus. Tiamsis ghov no tsis yog raws li Tswv
Yexus tej lus ghia. Tswv Yexus ghia hais tias Nws yog Vajtswv
thiab Nws los hauv ntiajteb no yog los tuag theej peb lub txhoj.

Tswv Yexu tu siav nrho. Tswv Yexus xav nges saum tus ntoo
khaublig los hauv av thaum twg los yeej tau li. Nws tsuas hais
ib los xwb cov neeg uas ua saib tsis taus Nws yeej yuav tsum
tuag xwb. Tiamsis Tswv Yexus xaiv ghov uas cia luag thuam, ua
saib tsis taus mus txog lub sijhawm uas twb teem tseg lawm.
Thaum txog lub sijhawm lawm, Tswv Yexus tu siav nrho. Tswv
Yexus xaiv txojkev tuag yog vim Nws xav pab peb them peb tus
ngi txhaum. Vajluskub hauv Yauhas 3:16 ghia hais tias “Rau ghov
Vajtswo hlub tibneeg ntiajteb kawg nkaus li, Nws thiaj txib Nws tib
leeg Tub los rau hauv ntiajteb, tus uas ntseeg Nws leej Tub yuav tsis
tuag tiamsis yuav tau txojsia ntev dhawov mus ibtxhis”.

Zaj txuas ntxiv mus peb yuav kawm txog zaj uas hais tias Tswv
Yexus sawv hauv ghov tuag rov gab los. Qhov tseeb ghia hais
tias Tswv Yexus tsis tuag, tseem muaj sia nyob thiab hnub no
Nws xav los kav koj lub neej. Nws xav ntxuav koj tej kev txhaum
huv tibsi thiab hloov pauv koj lub neej tagnrho.

ROV TSHAWB DUA

Tswv Yexus yug los ntawm ib tus nkauj xwb uas yog tibneeg
Yudais NPe hl U@ ...

Tswv Yexus pib ua Vajtswv haujlwm tabmeeg sawvdaws los
NEAWM GROV UAS .
muab Nws ua kev cai raus de;j.

Thaum Tswv Yexus ua kev cai raus dej, Vajtswv .........cccccvvunee
zoo li tus nquab ya los tsaws saum Tswv Yexus taubhau, thiab
muaj lub suab hais nrov nrov saum ntuj tuaj hais tias “tus no
yogkuvtus............... uas kuv hlub, kuv txaus siab rau nws”.
Qhov ghia rau peb paub txog peb leeg (meej mom) ntawm
Vajtswv Vaj Peb Leeg uas yog : Vajtswv Vaj .......cccccccecveivvininnne.
Vajtswv Vaj .............oo , Vajtswv Vaj ..o

Tswv Yexus kho tau ntau tus tej mob zoo thiab zam ntau tus tej

Txawm Tswv Yexus twb ua ntau yam txujci tseem ceeb los cov
neeg uas nyob ib cheeb tsam Kalilais yeej tsis txais yuav Tswv
Yexus tej lus ghia thiab tsis xav tso lawv tej ..................... tseg.

Lo lus “Tso kev txhaum tseg” txhais tau li cas? ........cccccccvvcivnneee

Tswv Yexus hais tias cawv piv txog Nws cov ntshav yuav ntws
los ntxuav sawvdaws tej ........................ kom sawvdaws tau

EXAIS KOV ettt e e et e e e s et e e e e e e eeeseeaeeeenee

Cov Falixais ntes Tswv Yexus hauv lub vaj yog ghov chaw uas
Tswv Yexus tabtom thov Vajtswv thiab lawv coj nws mus rau
tom Kayafas 1as yog tus ..o
hlob tsev.

Tus povthawj hlob nug Tswv Yexus hais tias koj puas yog tus ...
uas yog Vajtswv tus Tub, Tswv Yexus teb hais tias koj hais yog
lawm. Tamsim ntawd luas txawm .........cccccoeiiiiiiiiinnicc
rau nws ntsej muag, thiab ...
sab plhu.

Thaum kag ntug cov Falixais coj Tswv Yexus mus cuag cov
tibneeg Loos tus tswv xeevnpe huua ..o

Philaj tsis pom Tswv Yexus muaj ib ghov txhaum twg li, tiamsis
nws cia Tswv Yexus raug luag coj mus ntsia saum ntoo khaublig
yog vim ntshai cov pejxeem tsim kev kub .........ccccccccviiiinnnne.

Cov tub rog Loo ua saib tsis taus Tswv Yexus. Lawv muab ..........
los ua kauj looj Tswv Yexus taub hau thiab lawv xuas tug ..........
uas lawv muab rau Tswv Yexus tuav ntau Nws taub hau.

Sau tug ntoo khaublig uas Tswv Yexus raug ntsia, luag muab ib
daim txiag ntoo ntsia rau saum thiab sau nqi lus li no: “TUS NO
YOG YEXUS TUS UAS YOG COV YUDAISTUS ................... "

Lub ntujciali ............... thaum hnub ntseg mus txog thaum
peb teev.



<

TSWV YEXUS SAWV HAUV QHOV
TUAG ROV QABLOS

Mathais 27-28

“...Neb tsis txhob ntshai, kuv paub hais tias yog neb tuaj nrhiav

Yexus tus uas luag muab ntsia rau saum ntoo khaublig. Nws tsis

nyob ntawm no, Nws twb sawv raws li Nws ghia tseg lawm....”
(Mathais 28:5-6).

uaj ib tus txiv neej npe hu ua Yauxej nyob pem lub nroog
MA]imathas, nws yog Tswv Yexus ib tus thwjtim thiab.

Nws tuaj thov Philaj coj Tswv Yexus lub cev mus faus
rau hauv nws lub ghov ntxa. Philaj pom zoo ua li ntawd. Nws coj
Tswv Yexus lub cev mus tso rau hauv lub ghov ntxa uas tsis tau faus
ib tus tuag li. Thaum luag muab Tswv Yexus lub cev tso rau hauv
ghov ntxa, luag dov ib daim lag zeb los vov nkaus lub ghov rooj
ntxa lawm. Hnub tom gab cov Falixais txawm sablaj thiab tuaj mus
cuag Philaj rau ghov lawv nco txog Tswv Yexus tej lus ghia hais tias
thaum puv peb hnub Nws yuav sawv hauv ghov tuag rov qab los.
Lawv thov Philaj tso cai rau lawv zov lub ghov ntxa puv peb hnub

kom txhob muaj dabtsi tshwmsim rau Tswv Yexus lub cev. Yog li

ntawd, Philaj thiaj tso cai rau lawv txib tub rog los zov lub ghov ntxa
nruj heev.

Thaum tagkis sawv ntxov ncaj hnub ib, Malis Madalas thiab muaj
dua lwm tus Malis tuaj saib Tswv Yexus lub ghov ntxa. Thaum lawv
tuaj txog ntawm lub ntxa lub nplajteb txawm ua zog koog, daim lag
zeb thaiv lub ghov rooj ntxa twb dov rau ib sab lawm. Vajtswv ib tus
timtswv ceeb tsheej los sawv ntawm ib sab lub ntxa, cov tub rog zov
lub ghov ntxa ntshai ua ib ce tshav tag zoo li tus tuag lawm.

Tiamsis tus timtswv hais rau ob tus pojniam ntawd hais tias “Neb
tsis txhob ntshai, kuv paub hais tias yog neb tuaj nrhiav Yexus tus uas luag
muab ntsia rau saum ntoo khaublig. Nws tsis nyob ntawm no, Nws twb
sawv raws li Nws tau qhia tseg lawm. Neb cia li los saib ghov chaw uas luag
tso nws lub cev cia. Neb cia li rov mus ghia rau Nws cov thwjtim hais tias,
Nuws twb sawv hauv qhov tuag rov qab los lawm. Nws yuav ua nej ntej mus
rau pem Kalilais thiab nej yuav ntsib Nws peg. Nco ntsoov tej uas kuv hais
rau neb no”.

Ob tus pojniam ntawd txawm tawm ntawm lub ntxa mus ntshai
los ntshai zoo siab los zoo siab nkawd los ghia rau cov thwjtim tej
uas nkawd pom thiab hnov tus timtswv hais. Tiamsis thaum nkawd
tabtom rov los tsev nkawd ntsib Tswv Yexus, Tswv Yexus hais rau
nkawd hais tias “thov kom neb tau nyob kaj siab lug”. Nkawd tuav nkaus
Tswv Yexus kotaw thiab pehawm Nws. Tswv Yexus kom nkawd mus
hais rau cov thwjtim mus pem Kalilais ntsib tus Tswv rau peg.

Cov tub rog zov lub ghov ntxa rov los hauv nroog ghia txhua
yam uas tshwmsim tom ghov ntxa rau cov povthawj mloog. Cov
povthawj sablaj thiab txiav txim siab muab nyiaj ntau rau cov tub

rog kom lawv mus tshaj rau sawvdaws paub hais tias thaum lawv

zov lub ghov ntxa cov thwijtim tos thaum lawv tsaus zos tag lawm
cov thwjtim tuaj nyiag Tswv Yexus lub cev lawm. Cov povthawj cog
lus rau cov tub rog ntxiv tias yog thaum Philaj paub hais tias yog
lawv tsaus zog luas thiaj tuaj nyiag tau Yexus lub cev ces lawv yuav
pab cov tub rog daws lawv ghov teeb meem ntawd thiab. Vim li
ntawd, cov tub rog thiaj tau nyiaj ntau heev ntawm cov povthawj
thiab dag tej pejxeem sawvdaws hauv lub nroog tau ntau lub xyoo.

Tswv Yexus tshuav kaum ib tus thwjtim mus rau pem Kalilais mus
ntsib Tswv Yexus saum ib lub roob li Tswv Yexus twb teem rau lawv
lawm. Thaum lawv pom Tswv Yexus, txhua tus pehawm Nws tiam-

sis muaj qee tus tseem ua xyem xyav.

Tswv Yexus hais rau lawv zaum kawg hais tias “Vajtswo twb muab
hwjchim rau kuv kav tagnrho ib puas tsav yam saum ntuj thiab hauv ntia-
jteb no lawm. Yog li ntawd, nej cia li tawm mus ghia txhua haiv tibneeg
hauv qab ntuj no kom lawv los ua kuv cov thwjtim: Nej yuav tsum tuav
Vaj Leej Txiv, Vaj Leej Tub, thiab Vaj Ntsujplig tus Dawbhuv lub npe muab
lawv ua kev cai raus dej. Thiab ghia kom lawv paub coj raws li txhua yam
uas kuv tau qhia rau nej lawm,; kuv yuav nrog nraim nej mus txog hnub
uas lub ntiajteb no kawg”. Amees!

LUS NUG

1. Tus Yauxej uas nyob pem lub nroog Alimathas thov Philaj yam
dabtsi?

Cov Falixais ntshai tsam muaj xwm txheej tshwmsim rau Tswv

Yexus lub cev rau hnub peb. Yog vim li cas?

Hnub ib leej twg mus saib Tswv Yexu lub ntxa? Cov pojniam
ntawd pom dabtsi thaum lawv mus txog tom ghov ntxa?

Thaum lawv tabtom rov los tsev ghia tej uas lawv pom rau cov
thwjtim lawv ntsib leej twg?

Tswv Yexus hais kom cov thwijtim tuaj ntsib Nws rau ib thaj
chaw uas tsis yog nyob hauv lub nroog Yeluxalees. Nyob ghov
twg?

Thaum nyob pem roob, Tswv Yexus samhwm rau cov thwjtim
yam uas tseem ceeb tshaj plawg. Ntxiv cov lus nram qab no kom
muaj txaus li Tswv Yexus lo lus samhwm: yog li ntawd, nej cia li
P TMUS. ... hauv qab ntuj no kom lawv
los ua kuv cov thwjtim. Nej yuav tsum tuav Vaj Leej Txiv, Vaj Leej Tub
thiabVaj...............ceeee lubnpemuab lawoua ......................
thiab qhia kom lawv paub coj raws li txhua yam uas kuv tau qhia rau
nej lawm; thiab kuv yuav nrog nraim nej mus txog hnub lub ntiajteb
no kawg.

QHOV TSEEB NTAWM SAB NTSUJPLIG

Niajhnub nimno Tswv Yexus tseem muaj sia nyob. Tswv Yexus
tsis yog ib tus tibneeg uas luag yuav ntes tau coj mus kaw lossis
tua pov tseg. Nws yog Vajtswv nyob mus ibtxhis. Nws tsis muaj
ghov pib thiab tsis muaj ghov xaus. Vajtswv txojkev npaj rau
tibneeg ntiajteb yog los yug ua tibneeg hauv ntiajteb no zoo li
tus tub ghe raug kev txomnyem. Vajtswv tus dej siab yog cia
Tswv Yexus raug ntsia saum ntoo khaublig ncaj lub sijhawm
ntawd thiab raug ntsia raws li ntawd. Vajtswv txojkev npaj yeej
yuav muaj tiav li xwb, tsis muaj leej twg yuav kov yeej Vajtswv.
Tswv Yexus yeej ib txwm yog Vajtswv, tus Vajtswv tseeb uas
nyob mus ibtxhis.

Cov Falixais ntseeg Tswv Yexus tej lus, yog li ntawd lawv thiaj
kom tub rog mus zov Tswv Yexus lub ntxa rau ghov Tswv Yexus
hais tias Nws yuav sawv hauv ghov tuag rov qgab los. Lawv
ntseeg cov tub rog tej lus thaum lawv hais tias Tswv Yexus twb
sawv hauv ghov tuag rov gab los lawm. Tsis tag li ntawd xwb,
lawv tseem muab nyiaj ntiav cov tub rog dag pejxeem hais tias
cov thwjtim tuaj nyiag Tswv Yexus lub cev lawm. Cov Falixais
no yeej pom ntsoov Yauhas muab Tswv Yexus ua kev cai raus dej
thiab Vajtswv lub suab hais saum ntuj ceeb tsheej tuaj lees paub
hais tias Tswv Yexus yog leej twg tiag. Cov neeg no pom Tswv
Yexus ua ntau yam txujci tseem ceeb. Lawv kuj khib thaum Tswv



TSWV YEXUS TXOJ] MOO 20O

Yexus kho tus txiv neej ghuav tes ncaj hnub Xanpataus. Lawv

kuj pom Tswv Yexus ntiab dab tawm hauv coob leej ntau tus
thiab lawv pom Tswv Yexus zam txim rau coob tus. Yog muab
los hais mas tsis muaj leej twg yuav paub Tswv Yexus lub neej
thiab Nws tej lus ghia tshaj cov Falixais. Tiamsis cov neeg no yog
cov uas tsis txais yuav Vajtswv txojkev hlub uas Vajtswv muab
pub rau lawv lub neej. Lawv tsis kam tso kev txhaum tseg.

Lawv tsis muab lawv lub neej rau Tswv Yexus Khetos tus uas
muaj hwjchim loj kawg nkaus kav. Muaj kev sib raug zoo nrog
Tswv Yexus tseem ceeb dua li ghov uas kawm paub thiab ntseeg
tej xwm txheej tshwmsim los rau Tswv Yexus lub neej. Tswv
Yexus xav kom peb tso kev txhaum tseg, ntseeg Nws thiab muab
yus lub neej fij rau Nws. Nws xav ua peb tus Tswv lossis ua Tus
Coj Peb lub neej. Nws xav kav peb lub neej txhua hnub.

Tswv Yexus yog leej twg?
e Tswv Yexus yug los ntawm ib tus ntxhais nkauj xwb
* Tswv Yexus lees hais tias Nws yog Vajtswv

* Tswv Yexus ua ntau yam txujci tseem ceeb thiab zam txim
rau cov neeg tso kev txhaum tseg.

e Tswv Yexus tuag saum tug ntoo khaublig kom them tau peb
tus nqgi txhaum rau Vajtswv tus uas ncaj nceeg.

e  Tswv Yexus twb sawv hauv ghov tuag rov gab los lawm,
hnub no Nws tseem muaj sia nyob.

e Tswv Yexus xav kom kuv tso kev txhaum tseg thiab muab
kuv lub neej rau Nws kav.

Vajluskub ghia hais tias Tswv Yexus tuag tsis yog tuag ua yam

ntxwv rau peb xyaum, tiamsis Nws tuag hloov koj thiab kuv

yog vim tej kev txhaum uas peb niajhnub ua, kom peb thiaj mus

cuag tau Vajtswv.

Vajluskub ghia hais tias “txhua tus uas thov tus Tswv pab yuav dim”
(Loos 10:13).

Txhais tau hais tias txawm yog yav dhau los lawm kuv lub
neej yuav zoo li cas los yog tias kuv caw Tswv Yexus los kav
kuv lub neej, Nws yuav zam txim rau kuv thiab los kav kuv.

Txhais tau hais tias tamsim uas Tswv Yexus los kav kuv lub
siab, Vajtswv twb zam kuv lub txim tsis hais tej uas kuv
tau ua dhau los lawm, lossis tej uas kuv tabtom ua lossis
tej uas yav tom ntej kuv yuam kev ua txhaum. Kuv tau
txais kev zam txim tsis yog vim kuv tau ua ib yam dabtsi
uas tsimnyog. Tsis yog vim kuv xaiv tau ib txojkev ntseeg
(ton gido) zoo. Tsis yog vim kuv dhau los ua ib tus neeg siab
dawb siab zoo. Tsis yog vim kuv niam kuv txiv yog cov neeg
muaj koob nto npe hauv ntiajteb no. Tiamsis yog vim kuv
txais Tswv Yexus txojkev theej txhoj thaum Nws tuag saum
tug ntoo khaublig.

Txhais tau hais tias txij hnub no mus Vajtswv suav hais tias
kuv yog ib tus neeg dawbhuyv, yog neeg tsis muaj txhaum.
Vajluskub ghia hais tias nujnges ntawm kev txhaum yog
kev tuag, tiamsis Tswv Yexus txojkev tuag txaus hloov pauv
kuv los ua ib tus tibneeg tshiab yog tias kuv xaiv nrog Nws
mus.

Yog tias tamsim no koj xav tau txais kev zam txim ntawm

Vajtswv, thiab xav nrog Tswv Yexus mus, koj muaj cuab kav
thov Tswv Yexus los kav koj lub siab tamsim no. Tsis tag koj yuav
tsum yog neeg muaj meej mom ntawm ib txojkev ntseeg twg
thiaj tau, lossis tsis tag koj yuav tsum ua khawv koob thiaj tau.
Qhov tseem ceeb tshaj plawg yog koj yuav tsum txav los ntawm
Vajtswv lub xub ntiag thiab hais tias koj ntseeg Tswv Yexus yog
Vajtswv thiab caw Nws los ua koj tus Tswv, kav koj lub neej.

Koj muaj cuab kav thov Vajtswv li no:

“kuv Txiv, me yaus paub hais tias me yaus yog neeg txhaum. Me yaus
ntseeg hais tias Tswv Yexus twb tuag saum ntoo khaublig thiab sawv
hauv qhov tuag rov qab los cawm me yaus dim me yaus lub txim. Me
yaus tso me yau tej kev txhaum tseg. Thov koj los kav me yaus lub siab,
zam me yaus tej kev txhaum. Me yaus thov muab me yaus lub neej fij
rau koj. Ua koj tsaug rau koj txojkev hlub uas koj pub rau me yaus. Me
yaus tuav txog Tswo Yexus lub npe. Amees!”.

“kuv yuav nrog nraim nej mus txog hnub uas lub ntiajteb no kawg”

Vajluskub hauv Yauhas 14:2-3 ghia hais tias “hauv kuv Txiv lub
tsev muaj ntau chav, thiab kuv tabtom yuav mus tu chaw rau nej. Yog
tsis muaj li ntawd, kuv yeej yuav tsis ghia li no rau nej. Thaum uas
kuv tu tau chaw rau nej lawm, kuv yuav rov qab los thiab tos nej mus
nrog kuv nyob, kuv nyob qhov twg neej yeej yuav nrog kuv nyob ghov
ntawd”.

Tswv Yexus cog lus rau peb hais tias LEE] TWG fij nws lub neej
rau Tswv Yexus, tus ntawd yuav tau mus nrog Tswv Yexus nyob
mus ib txhis saum ib lub tebchaws hu ua Ntuj Ceebtsheej. Ntuj

Ceebtsheej yog Vaj Leej Txiv lub tsev. Yog tias peb txais yuav

Tswv Yexus los kav peb lub neej, peb yeej yuav tau nrog Nws
nyob mus ibtxhis li.

Txhais tau hais tias Tswv Yexus yuav nrog peb nyob hauv lub
ntiajteb no thaum peb tseem muaj sia nyob tiamsis thaum peb
tuag lawm peb yuav tau mus nrog Nws nyob ibtxhis saum Ntuj
Ceebtsheej.

Txojkev hlub uas Tswv Yexus muab pub rau peb yeej yog kev
hlub ibtxhis tiag.












